
Жаҳон тарихида ўчмас из қолдирган 
бетакрор сиймолардан бири Заҳирид-
дин Муҳаммад Бобур буюк шоир, қому-
сий олим, давлат арбоби ва моҳир сар-
карда сифатида бутун дунёда маълум ва 
машҳурдир. Унинг беқиёс илмий-ижо-
дий мероси нафақат миллий маданияти-
миз ва халқимиз адабий-эстетик тафак-
курининг шаклланишида, балки жаҳон 
адабиёти, илм-фани ва давлатчилиги 
тарихида алоҳида ўринга эга.

Мустақиллик даврида Заҳириддин 
Муҳаммад Бобурнинг ҳаёти ва фаолия-
тини ҳар томонлама чуқур ўрганиш, 
унинг асарларини юртимиз ва хорижий 
давлатларда тарғиб қилиш борасида 
кенг кўламли ишлар амалга оширилди. 
Хусусан, шоир туғилган кун – 14 февраль 
санаси ҳар йили мамлакатимиз бўй-
лаб адабиёт ва илм-маърифат байрами 
сифатида нишонланмоқда. Бобуршу-
нослик соҳасида кўплаб тадқиқотлар, 
республика ва халқаро миқёсда илмий 
анжуманлар мунтазам ўтказилмоқда.

Кейинги йилларда Тошкент ва Ан-
дижон шаҳарларида Бобур Мирзо-
нинг муаззам ҳайкаллари ўрнатилгани, 
унинг туғилиб ўсган юрти – Андижон 
шаҳрида Бобур номидаги халқаро жа-
моат фонди ва унинг тасарруфидаги 
“Бобур ва жаҳон маданияти” китоб му-
зейи фаолият кўрсатаётгани, “Бобур 
энциклопедияси”, “Бобур куллиёти”, 
“Бабур. Бабуриды. Библиография” 
деб номланган салмоқли асарларнинг 

нашрдан чиқарилгани, “Бобур ва дунё” 
журналининг ташкил қилингани мада-
ний ҳаётимизда катта воқеа сифатида 
эътироф этилди.

Жонажон Ватанимиз миллий ри-
вожланишнинг янги босқичига – Учин-
чи Ренессанс даврига қадам қўяётган, 
ҳаётимизнинг барча жабҳаларида туб 
ўзгаришлар юз бераётган бугунги кун-
да Бобур Мирзонинг бебаҳо меросини 
чуқур ўрганиш ва оммалаштириш янада 
муҳим аҳамият касб этмоқда.

Буюк аждодимиз асарларининг мил-
лий ва умуминсоний моҳиятини, унинг 
ёш авлодимиз интеллектуал ва маъна-
вий салоҳиятини ошириш, фарзандла-
римизни шу асосда Янги Ўзбекистон 
бунёдкорлари этиб тарбиялаш бораси-
даги улкан ўрни ва таъсирини инобатга 
олиб, Бобур Мирзонинг илмий ва ижо-
дий меросини мамлакатимиз ва халқаро 
миқёсда янада чуқур ўрганиш ва тарғиб 
этиш мақсадида:

1. Маданият ва туризм вазирлиги, 
Олий таълим, фан ва инновациялар ва-
зирлиги, Фанлар академияси, Ёзувчи-
лар уюшмаси, Республика Маънавият 
ва маърифат маркази, Бобур номидаги 
халқаро жамоат фонди ҳамда жамоатчи-
лик вакилларининг 2023 йилда Заҳи-
риддин Муҳаммад Бобур таваллуди-
нинг 540 йиллигини кенг нишонлаш 
тўғрисидаги таклифи маъқуллансин.

ЎЗБЕКИСТОН РЕСПУБЛИКАСИ 
ПРЕЗИДЕНТИНИНГ ҚАРОРИ

БУЮК ШОИР ВА ОЛИМ, 
МАШҲУР ДАВЛАТ АРБОБИ 

ЗАҲИРИДДИН  
МУҲАММАД БОБУР  
ТАВАЛЛУДИНИНГ  
540 ЙИЛЛИГИНИ 

КЕНГ НИШОНЛАШ 
ТЎҒРИСИДА

Қурилиш ва уй-жой коммунал хўжалиги вазири 
ўринбосари Озода Жўраева “Юнусободликлар” 
телеграм каналида эълон қилинган аҳоли 
мурожаатларига асосан Юнусобод туманидаги  
75 та кўп қаватли уйга хизмат кўрсатувчи  
“Устазода қурилиш” бошқарув сервис 
компаниясида бўлди.

Вазир ўринбосари дастлаб мулкдорлар томонидан барпо этилган 
ноқонуний қурилмаларга эътиборсиз бўлгани учун БСК масъулларини 
қатъий танқид остига олди. Aҳоли томонидан ноқонуний тарзда чамба-
рак билан ўраб олинган ҳудудларга умуман қаралмаган. Мазкур қурилма-
ларни бартараф этиш бўйича Инспекцияга мурожаат қилиш лозимлиги 
таъкидланди. 

Шунингдек, мурожаатлар асосида уйнинг ертўла қисми кўздан ке-
чирилди. Ҳақиқатан, камчиликлар мавжуд. Ертўлани сув босган, аммо 
 масъуллар ўз вақтида эътибор қаратмаган. 

– Истеъмолчи пулини вақтида тўлаяптими, талаб қилишга ҳаққи 
бор. Оқова сув қувурлари кераксиз чиқиндиларга тўлиб кетаётган 
бўлса, аҳолини йиғинг. Тушунтириш ишларини олиб боринг, мулкдор-
ларда коммунал маданиятни шакллантиринг. Бу бизнинг вазифамиз, 
– деди вазир ўринбосари. Ҳозирда ертўлада тозалаш ишлари амалга 
 оширилмоқда.

Хабарингиз бор, республика бўйлаб кузатилаётган ҳаво ҳароратининг кескин пасайиши, 
аномал совуқ ҳамда мавсумни беталафот ўтказиш, аҳолига қулай шароит яратиш мақсадида 
Ўзбекистон Республикаси Қурилиш ва уй-жой коммунал хўжалиги вазирлиги масъул 
ходимлари томонидан авария ҳолатларини тезкорлик билан бартараф этиш мақсадида 
ишчи гуруҳлар шакллантирилди. 

Қурилиш ва уй-жой 
коммунал хўжалиги 

вазирлигининг 
Тошкент шаҳри 

миқёсидаги  
тезкор штабида 

24/7
 иш режимида 

фаолият юритувчи 
диспетчерлик 

хизмати ишга тушди.

Пойтахтимизнинг 
қайси ҳудудида 

бўлишингиздан қатъи 
назар соҳага оид 

мурожаатларингиз 
юзасидан қуйидаги 
рақамга мурожаат 

қилишингиз мумкин:

71-210-11-02.

ДИҚҚАТ!

Хусусан, жорий йилнинг 1 январидан 
бошлаб янги қуриладиган ва реконструк-
ция қилинадиган барча, шу жумладан, 
таълим муассасалари, соғлиқни сақлаш, 

маданият, туризм, умумий овқатланиш, 
хизмат кўрсатиш объектлари, спорт 
иншоотлари, локал иситиш иссиқлик 
тизимига уланадиган кўп хонадонли 

уй-жойлар, шунингдек, “Янги Ўзбекис-
тон” массивлари, барча савдо-кўнгил-
очар марказларини лойиҳалаштириш 
ва ишга туширишда иссиқ сув истеъмо-
ли  ҳажмининг камида 25 фоизи ушбу 
объект ларда ўрнатиладиган қуёш сув 
иситиш қурилмалари орқали қопланиши 
талаб этилади. Қайта тикланувчи энер-
гия манбалари қурилмаларини ўрнатиш 
кўзда тутилмаган объектлар бўйича ло-
йиҳа ҳужжатлари экспертизадан ўтказил-
майди ва қурилиш ишларини бошлашга 
рухсат берилмайди. 

ҚУРИЛИШ ВА УЙ-ЖОЙ КОММУНАЛ ХЎЖАЛИГИ ВАЗИРЛИГИДА 

Чекка ҳудудлардаги  
таъмирталаб уйлар эътиборда

Ишчи гуруҳ аъзолари томонидан Урганч шаҳрининг Aл-Беруний кўчасидаги 
23-уй, Н. Қубро кўчасидаги 66-уй ҳамда П. Маҳмуд кўчасида жойлашган 16-сонли 
ётоқхона ҳолати билан жойига бориб танишилди. Ҳозирда таъмирланадиган кўп 
квартирали уйлар ва оғир шароитдаги хонадонларни таъмирлаш бўйича таклиф 
лойиҳалари ишлаб чиқилди. Таъмирлаш ишларида энергия самарадорликни оши-
риш масаласига катта эътибор қаратилиши кўзда тутилган.

Шунингдек, вилоятнинг Боғот ва Хонқа туманларида ҳам аҳоли мурожаатлари, 
маҳаллалардаги муаммолар бўйича ўрганиш ишлари олиб борилди. Ўрганишлар 
давомида энг аввало, аҳолини қийнаётган масалаларга алоҳида ътибор қаратил-
ди. Якка тартибда қурилган бугунги кунда эскирган ҳолатга келиб қолган уйларни 
намунавий лойиҳалар асосида янгидан қуриш ва хонадонларни таъмирлаш бўйича 
дастурлар ишлаб чиқилди.

Республика Ишчи гуруҳи аъзолари ҳамда Қурилиш ва  
уй-жой коммунал хўжалиги вазири ўринбосари  
Жалол Aрашов Хоразм вилоятининг айрим ҳудудларида 
бўлиб, таъмирталаб ҳолатдаги кўп квартирали уйларнинг 
бугунги кундаги ҳолати ва иссиқлик таъминоти 
қозонхоналари фаолияти билан танишдилар. 

Қурилиш ва уй-жой коммунал хўжалиги 
вазири ўринбосари Озода Жўраева ҳамда 
Тошкент шаҳар прокурори ўринбосари Ҳаби-
булла Мирсоатов ушбу бошқарув ташкилоти-
нинг фаолиятини кўздан кечирганда айрим 
камчиликлар яққол сезилиб қолди. 

Бошқарув компаниясида иш тизимли таш-
киллаштирилмаган. Диспетчерлик хоналари-
да хавфсизлик қоидаларига умуман амал қи-
линмаган. Хона кераксиз жиҳозлар, хусусан, 
учқун чиқарувчи мосламалар билан тўлди-
риб ташланган. 

Мутасаддилар аниқланган камчилик-
лар юзасидан бошқарув ташкилоти масъ-
улларига қаттиқ танбеҳ бердилар. Сўнгги 

вақтларда аҳоли мурожаати кескин ошиб 
кетгани алоҳида таъкидланиб, ишга бўл-
ган масъулиятни ошириш лозимлиги қайд 
этилди. Шунингдек, мутасаддилар мазкур 
ҳудудда бошқарув компанияларини опти-
маллаштириш чора-тадбирларини муҳока-
ма қилдилар. Маҳалланинг ўзида бир қанча 
бошқарув ташкилотлари ва ягона бошқарув-
чилар бор. Эндиликда уларнинг барчаси 
битта компанияга бирлашадиган бўлди. Ва-
зир ўринбосари ва бошқа мутасаддилар 
маҳалла гузарида аҳоли мурожаатларини 
қабул қилиб, муаммоларни бартараф этиш 
бўйича тегишли масъулларга топшириқлар  
бердилар. 

Пойтахт туманларида вазият ўрганилмоқда
Миробод тумани “Aфросиёб” маҳалласидаги кўп қаватли уйларга 
бир нечта бошқарув ташкилотлари хизмат кўрсатиб келади. 
Жумладан, 16 та кўп қаватли уйга хизмат кўрсатувчи “Дилнар 
коммунал” бошқарув усулини ўзгартирганига кўп бўлгани йўқ. 
Узоқ йиллар уй-жой мулкдорлари ширкати сифатида фаолият 
олиб борган ташкилот ҳозирда бошқарув сервис компанияси 
номини олган. Aммо, ишлаш механизми ҳали ҳам ўша-ўша! 

Янги йилдан янги уйлар 
қурилишида нималар ўзгарди?

Райҳона ХЎЖАЕВА,  “O‘zbekiston bunyodkori” мухбири.

2023 йил 1 январдан бошлаб янги қуриладиган ва 
реконструкция қилинадиган бино-иншоотлар учун 
қўйиладиган бир қатор талаблар ўзгарди. Бу ҳақда АОКАда 
ўтказилган брифингда Қурилиш ва уй-жой коммунал 
хўжалиги вазирлиги Ахборот хизмати раҳбари Саидносир 
Усмонов маълумот берди. 

Аҳолини иссиқлик энергияси 
билан таъминлаш сифати ошяпти

Хусусан, Навоий, Бухоро, Самарқанд, Жиззах, Тошкент ви-
лоятлари ҳамда Тошкент шаҳрида жойлашган иссиқлик таъми-
ноти корхоналари, шунингдек, Тошкент шаҳри бўйича туманлар 
кесимида ширкат ҳамда БСК (Бошқарув сервис компаниялари) 
фаолиятига кўмаклашиш бўйича авария-бригадалари тузилди. 

Ташкил этилган ишчи гуруҳ фаолиятини мувофиқлаштириш, 
аҳоли томонидан келиб тушадиган мурожаатларни қабул қилиш 
ва масъул ижрочиларга йўналтириш бўйича 24 соатлик диспет-
черлик штаби фаолияти йўлга қўйилди.

Икки мамлакатнинг давлат бай-
роқлари билан безатилган “Манас” 
халқаро аэропортида олий мартабали 
меҳмонларни Қирғиз Республикаси 
Президенти Садир Жапаров ва унинг 
рафиқаси кутиб олди.

Бу ерда давлат раҳбарларига Ўзбе-
кистон ва Қирғизистон халқлари ўр-
тасидаги дўстликни тараннум этувчи 
мусиқий-фольклор чиқишлар намойиш 
этилди. 

Сўнг Президентимиз Қирғизи-
стон Бош вазири Акилбек Жапаров 
ҳамроҳлигида “Ата-Бейит” миллий та-
рихий-ёдгорлик мажмуасига ташриф 
буюрди.

Давлатимиз раҳбари 1916 йилги фо-
жиали воқеаларнинг қурбонлари хоти-
расига бағишланган “Уркун” ёдгорлиги 
пойига гулчамбар қўйди.

Мажмуа 2000 йилда қирғиз дав-
латчилигининг энг муҳим босқичлари 
ҳақидаги тарихий хотирани тиклаш ва 
асраб-авайлаш мақсадида ташкил этил-
ган. Қирғиз халқининг улуғ ёзувчиси 
Чингиз Айтматов таклифи билан ёдгор-
ликка “Ата-Бейит” – “Оталар қабри” де-
ган ном берилган.

Ўзбекистон Республикаси Пре-
зидентининг Қирғизистонга давлат 
ташрифи давом этмоқда. 

ЎзА.

ЎЗБЕКИСТОН 
ПРЕЗИДЕНТИНИНГ 
ҚИРҒИЗИСТОНГА  

ДАВЛАТ ТАШРИФИ 
БОШЛАНДИ

Ўзбекистон Республикаси Президенти  
Шавкат Мирзиёев рафиқаси билан бирга  

давлат ташрифи билан Бишкек шаҳрига келди.

Давр
ЎЗБЕКИСТОН РЕСПУБЛИКАСИ ПРЕЗИДЕНТИНИНГ ҚАРОРИ

БУЮК ШОИР ВА ОЛИМ, МАШҲУР ДАВЛАТ АРБОБИ 
ЗАҲИРИДДИН МУҲАММАД БОБУР ТАВАЛЛУДИНИНГ 

540 ЙИЛЛИГИНИ КЕНГ НИШОНЛАШ ТЎҒРИСИДА

440 минг аҳоли истиқомат қиладиган 
ушбу  манзилнинг биринчи босқичида 121 
минг аҳоли учун кўп қаватли уйлар, ижти-
моий соҳа, савдо ва хизмат кўрсатиш объ-
ектлари, шунинг дек, кичик саноат зонаси 
қурилиши ишлари йўлга қўйилган. Жумла-
дан, оқова сув хизмати кўрсатишда жаҳон 
тажрибасидан кенг қўлланиляпти. Бунинг 
учун 2,5 гектар ер майдонида марказий 
ва ички оқова сув тармоқларини қуриш 
ишлари бошлаб юборилган.

– 90 млрд сўмлик ушбу лойиҳа ишла-
рини амалга ошириш учун Туркия, Чехия 
ва Германия тажрибаси ва технологияла-
ри қўлланилмоқда, – деди  “Just  moment” 
МЧЖ бош муҳандиси Шарифжон Раҳма-
тов. – Қурилиш ишларида маҳаллий ишлаб 

чиқарувчилар томонидан тақдим этила-
ётган хомашёлардан унумли фойдалан-
моқдамиз. Улар йилнинг исталган фасли 
ва об-ҳаво шароитида қурилиш ишларини 
амалга ошириш имконини бериш билан 
бир қаторда, фойдаланиш муддатини ҳам 
узайтиради. 

 Ушбу иншоот бир кунда 10 минг куб 
сиғимдаги оқова сувни қабул қилиб, унинг 
97 фоизини қайта ишлаш орқали хўжалик 
ишларига йўналтиради. Яъни, қишлоқ хў-
жалиги учун истеъмолга яроқли ҳолатга 
келтирилган сув “Янги Андижон” шаҳри-
даги яшил майдонни озиқлантиришда қўл-
ланилади. Бир сўз билан айтганда, объект 
энг сўнгги жаҳон андозаларига асосланган 
ҳолда қад росталмоқда. 

Жаҳон талабига мос  
иншоот қурилмоқда

Зиё СИРОЖ,  “O‘zbekiston bunyodkori” мухбири.

Давлатимиз раҳбарининг 2021 йил 12 июль кунги “Янги 
Андижон” шаҳрини барпо этиш ишларини самарали 
ташкил этишга доир чора-тадбирлар тўғрисида”ги қарорига 
асосан Андижон туманидаги 4 минг гектардан иборат 
ўзлаштирилмаган адирлик майдонида бунёдкорлик ишлари 
амалга оширилмоқда.

Таъминотдаги 
узилишлар 

бартараф этиляпти

Шунингдек, жорий йилнинг 16 янва-
ридан эътиборан Шаҳарсозлик норма 
ва қоидаларининг мажбурий характер-
га ўтказилган айрим талаблари билан 
таништириб ўтамиз. Эндиликда барча 
турдаги жамоат бинолари ва 3 қаватдан 
юқори бўлган турар жой биноларининг 
вестибюллари, йўлак, зиналари, лифт 
олди майдончалари ва бино атрофини 
ёритишда ҳаракат сезувчи қурилмалар-
ни қўллаш  зарурлиги  белгиланган.  Бу  
ёритишга  сарфланадиган  электр  энер-
гиясини 30-50 фоизгача камайтиради. 

Шунингдек, хонадаги радиаторлар-
га: 

– ҳароратни бошқарувчи термостат-
лар ўрнатилиши; 

– радиаторда тўпланиб қолган ҳаво-
ни чиқариб юборувчи вентиллар бўли-
ши талаб этилади. 

Бундан ташқари, кўп хонадонли уй-
ларнинг ташқаридан кириш эшиклари 
ички томонидан иссиқлик изоляция-
ланган бўлишини ҳамда герметик-берк 
ёпилишини таъминлаш керак. Ушбу уй-
ларнинг кириш йўлакларидаги эшикла-
рига ўзи ёпилувчи механизмлар, яъни, 
доводчиклар ҳамда берк ёпилишини 
таъминловчи герметик воситаларни 
ўрнатиш орқали бинодаги иссиқлик 
манбаини сақлаб қолишга эришиш мум-
кин. Шунингдек, кириш йўлакларидаги 
деразаларни энергия самарадорларига 

алмаштириш ҳам эътибордан четда қол-
дирилмайди. 

Шаҳарсозлик норма ва қоидала-
рининг “Қурилиш иссиқлик техникаси” 
талаб ларига мувофиқ, бино деворлари-
да иссиқлик изоляцион материалларни 
унинг ташқарисидан жойлаштириш керак. 
Бунда самарали иссиқлик изоляцион ма-
териалларидан, масалан, базалт плитала-
ридан фойдаланиш талаб этилади. Хона-
ларнинг пол қисмида иссиқлик ва товуш 
изоляциясини таъминлашда юк таъсири-
да сиқилмайдиган, стандарт талаб ларига 
мос келадиган, қаттиқ изоляцион мате-
риаллар, масалан, экструзияланган кўпик 
полистирол ишлатилиши керак. 

Биноларга ташқаридан киришда 
узунлиги 1,2 метрдан кам бўлмаган, но-
гиронлар уйларида эса узунлиги 1,6 
метр, эни 2,2 метрдан кам бўлмаган там-
бурлар қилишга йўл қўйилади. 

Шу билан бирга биноларда: 
– қуввати бошқариладиган, шу жум-

ладан, автоматик равишда иситиш, ша-
моллатиш ва мўътадиллаштириш тизим-
ларини қўллаш; 

– энергия самарадорлиги юқори 
бўлган иситиш-шамоллатиш ва совутиш 
ускуналарини қўллаш; 

– мўътадиллаштириш учун табиий 
совуқлик манбаларидан фойдаланиш; 

– иқтисодий жиҳатдан самарадор 
иккиламчи ва қайта тикланувчи энергия 
ресурсларидан фойдаланиш норматив 
талабларда келтириб ўтилган.

Шу кунларда уларнинг қандай фао-
лият олиб бораётгани ҳақида АОКА-
да ўтказилган брифингда Қурилиш ва 
уй-жой коммунал хўжалиги вазирлиги 
бошқарма бошлиғи Равшанбек Жўраев 
батафсил маълумот берди. 

Брифингда таъкидланишича, кўп 
қаватли уйларнинг иссиқлик, ичимлик, 
оқова сув, электр ва газ таъминоти ти-
зимларида юзага келган авария ҳолат-
ларини бартараф этиш мақсадида 320 
нафар ишчи-ходимдан иборат 9 та тез-
кор авария таъмирлаш-тиклаш гуруҳи 
фаолияти йўлга қўйилди. Ишларни сама-
рали ташкил этиш мақсадида 25 та мах-
сус техника жалб қилинди. Бугунги кунда 
тизимдаги иссиқлик таъминоти корхона-
лари балансида бўлган 492 та қозонхона 
орқали 13  854  та кўп қаватли уй ҳамда 
2  095  та ижтимоий соҳа объектига ис-
сиқлик таъминоти етказиб берилмоқда. 

Қорақалпоғистон Республикаси, 
Фарғона, Андижон, Наманган ва Тош-
кент вилоятларида умумтаълим мак-
табларини иссиқлик энергияси билан 
таъминловчи ҳудудий иссиқлик таъми-
ноти корхоналари балансидаги айрим 
локал қозонхоналар ўқувчиларнинг 
қишки таътилга чиққанлиги ҳамда энер-
горесурсларни иқтисод қилиш мақса-
дида фаолияти вақтинча тўхтатилган-
ди. Мазкур ҳудудлар бўйича мактаблар 
фаолияти тикланиши билан биргаликда 
қозонхоналар ҳам ишга туширила бош-
ланди. Иссиқлик энергияси ҳароратини 
барқарорлигини таъминлаш мақсадида 
“Тошкент иссиқлик маркази” ДУК ба-
лансидаги 4 та қозонхонага табиий газ-
га қўшимча равишда мазут ёқилғиси ҳам 
ёқилмоқда. 

– Солиштириб қарайдиган бўлсак, 
“Тошкент иссиқлик маркази” ДУК ба-
лансидаги 9 та марказий қозонхона-
нинг жорий йил 15 январдаги кунлик газ 
истеъмоли 4,5 млн метр кубни ташкил 
этиб, 36,1 минг Гкал иссиқлик энергияси 
ўртача 530С ҳароратда етказиб берил-
ган бўлса, жорий йил 23 январдаги кун-
лик газ истеъмоли 4,83 млн метр кубни 
ташкил этиб, 37,9 минг Гкал иссиқлик 
энергияси ўртача 600С ҳароратда етка-
зиб берилди, – деди Равшанбек Жўраев. 
– Ҳудудлар ва қозонхоналарга етказиб 
берилаётган табиий газ босимининг 
ошиши натижасида иссиқлик таъмино-
ти корхоналари томонидан ишлаб чиқа-
рилаётган иссиқлик энергиясининг ҳа-
рорати 7-80Сга оширилди.

Шунингдек, брифингда жорий йил-
нинг 16-23 январь кунлари ишчи гу-
руҳлар томонидан ҳамда вазирликда 
ташкил этилган диспетчерлик штабига 

келиб тушган мурожаатлар асосида ба-
жарилган ишларга ҳам тўхталиб ўтилди. 

Хусусан, иссиқлик таъминоти соҳа-
сида 148 та кўп қаватли уй ва 3 та ижти-
моий соҳа объекти, электр таъминоти 
соҳасида 962 та ҳамда газ таъминоти 
соҳасида 4 та кўп қаватли уйда юзага 
келган узилиш ва носозликлар барта-
раф этилиб, таъминот қайта тикланди. 
Ҳудудлардаги 320 та кўп квартирали 
уйнинг электр энергияси билан таъмин-
лаб берувчи жиҳозлар (кабель, шит, ав-
томат) янгисига алмаштирилди, шунинг-
дек кўп квартирали уйларга боғлиқ 35 
та трансформаторда таъмирлаш ишла-
ри амалга оширилди.

Бундан ташқари, 237 та кўп кварти-
рали уйнинг ертўла қисмида жойлашган 
муҳандислик ва оқова сув тармоқларида 
юзага келган авария, 56 та кўп кварти-
рали уйнинг ичимлик сув қувурларида 
юзага келган ёрилиш ва музлаш ҳолат-
лари бартараф этилди. Шу билан бирга, 
22 та носоз лифт ускунаси таъмирланиб, 
ишга туширилди. 

Истеъмолчиларда ҳақли савол туғил-
моқда. Иссиқлик энергияси етказиб бе-
рилмаган ёки меъёридан паст ҳароратда 
етказиб берилган кунлардаги иссиқлик 
таъминоти учун пул тўланадими?

Таъкидлаш лозимки, истеъмолчилар 
томонидан мавсум давомида белгилан-
ган меъёрда етказиб берилмаган ис-
сиқлик энергияси учун Ўзбекистон Рес-
публикаси Вазирлар Маҳкамасининг 
“Коммунал хизматлар кўрсатиш қоида-
ларини тасдиқлаш тўғрисида”ги 2014 
йил 15 июлдаги 194-сон қарорининг те-
гишли бандларига асосан ўрнатилган 
тартибда қайта ҳисоб-китоб қилинади.

Куни кеча Президентимизнинг топ-
шириқларига асосан, тизимдаги мавжуд 
муаммоларни бартараф этиш, келгу-
сида юзага келиши мумкин бўлган ва-
зиятларнинг олдини олиш мақсадида 
Вазирлар Маҳкамасида Бош вазир ра-
ислигида видеоселектор йиғилиши ўт-
казилди. 

Унда 1991 йилгача қурилган 31 
мингта кўп қаватли уйнинг фасад қис-
мини реновация асосида босқич-
ма-босқич базальт қопламага ўтказиш 
ҳамда муқобил энергия манбаларидан 
фойдаланган ҳолда иссиқ сув ва электр 
билан таъминлашни назарда тутувчи 
дастур лойиҳасини ишлаб чиқиш ва Ва-
зирлар Маҳкамасига киритиш бўйича 
мутасаддиларга топшириқлар берилди. 

 Албатта, базалт қопламаси 25-30% 
энерготежамкор қурилиш маҳсулоти 
саналади. Кўриниб турибдики, аҳоли-
ни иссиқлик энергияси билан сифат-
ли таъминлаш борасидаги ишлар кенг 
кўламда давом эттирилади.

Янги йилдан  
янги уйлар 

қурилишида 
нималар ўзгарди?

Аҳолини иссиқлик 
энергияси билан 

таъминлаш  
сифати ошяпти

2. Заҳириддин Муҳаммад Бобур таваллудининг 540 
йиллигини нишонлаш бўйича ташкилий қўмита (кейинги 
ўринларда – Ташкилий қўмита) тузилсин ва унинг тарки-
би иловага мувофиқ тасдиқлансин.

Ташкилий қўмита (А. Н. Арипов):
бир ҳафта муддатда Заҳириддин Муҳаммад Бобур 

таваллудининг 540 йиллигини нишонлаш бўйича амалга 
ошириладиган чора-тадбирлар дастурини тасдиқласин. 
Ушбу дастурда қуйидаги масалаларга алоҳида эътибор 
қаратилсин:

мамлакатимиздаги Заҳириддин Муҳаммад Бобур 
номи билан боғлиқ обида ва қадамжоларни, жумладан, 
ёдгорлик мажмуаларини таъмирлаш ва уларнинг ҳудуд-
ларини ободонлаштириш;

Бобур Мирзо меросига мансуб қўлёзма, қадимий 
китоблар, санъат асарлари ва бошқа маданий бойлик-
ларни реставрация қилиш, уларни ишончли даражада 
сақлаш учун зарур шароит яратиш;

хорижий мамлакатларда сақланаётган Заҳирид-
дин Муҳаммад Бобурнинг ҳаёти, илмий-ижодий мероси 
ҳамда у яшаган даврга оид ноёб қўлёзма асарлар ва бош-
қа маданий бойликларни аниқлаш, уларнинг нусхалари-
ни Ўзбекистонга олиб келиш ва тадқиқ қилишни давом 
эттириш;

Заҳириддин Муҳаммад Бобурнинг илмий-ижодий 
меросини, давлатчилик ва саркардалик фаолиятини кенг 
ўрганиш мақсадида халқаро миқёсда илмий изланиш-
лар олиб бориш ва уларнинг натижаларини эълон қи-
лиш, янги илмий, бадиий-публицистик асарлар яратиш;

Заҳириддин Муҳаммад Бобурнинг ҳаёти ва фаолия-
тига бағишланган юқори сифатли медиа маҳсулотлар 
ҳамда аудиовизуал асарлар яратиш, уларни маҳаллий 
ва хорижий оммавий ахборот воситаларида эълон қи-
лиш, Интернет ва ижтимоий тармоқларда кенг тарғиб 
қилиш;

Ўзбекистон Республикасининг хорижий мамлакат-
лардаги элчихоналари, Ўзбек миллий маданий марказла-
ри, ватандошлар жамиятларида Заҳириддин Муҳаммад 
Бобур ижодини кенг ўрганиш ва тарғиб қилишга бағиш-
ланган маърифий тадбирлар, давра суҳбатлари ташкил 
этиш.

3. Маданият ва туризм вазирлиги Ташкилий қўмита-
нинг ишчи органи этиб белгилансин ва мазкур қарорда 
белгиланган вазифалар бўйича вазирлик ва идоралар 
фаолиятини мувофиқлаштириб борсин.

4. Ташкилий қўмита қуйидаги тадбирлар:
Андижон вилояти ҳокимлиги томонидан Бобур номи-

даги халқаро жамоат фонди билан биргаликда Андижон 
шаҳрида “Заҳириддин Муҳаммад Бобур ижодий меро-
сининг башарият маънавий-маърифий тараққиётидаги 
ўрни” мавзусидаги халқаро илмий-амалий конференция;

Олий таълим, фан ва инновациялар вазирлиги томо-
нидан Алишер Навоий номидаги Тошкент давлат ўзбек 
тили ва адабиёти университетида “Заҳириддин Муҳам-
мад Бобур меросининг Шарқ давлатчилиги ва мада-
нияти ривожида тутган ўрни” мавзусида халқаро ил-
мий-назарий анжуман;

Тошкент шаҳар ҳокимлиги, Маданият ва туризм 
вазирлиги томонидан Тошкент шаҳрида Заҳириддин 
Муҳаммад Бобур таваллудининг 540 йиллигига бағиш-
ланган адабий-бадиий анжуман;

Маданий мерос агентлиги ва Бобур номидаги халқ-
аро жамоат фонди томонидан Андижон шаҳридаги 
“Бобур ва жаҳон маданияти” китоб музейида Бобурнинг 
ҳаёти, илмий ва ижодий фаолиятига бағишланган асар-
ларнинг қўлёзма ва нашр нусхаларининг кўргазмаси;

Бадиий академия ва “Ҳунарманд” уюшмаси томони-
дан мавзуга бағишланган тасвирий санъат асарлари, 
миниатюралар, халқ амалий санъати намуналари кўр-
газмалари юқори савияда ўтказилишини таъминласин.

5. Заҳириддин Муҳаммад Бобурнинг ибратли ҳаёти 
ва бой меросини аҳоли орасида кенг тарғиб қилиш мақ-
садида:

а) Маданият ва туризм вазирлиги Бобур номидаги 
халқаро жамоат фонди билан биргаликда:

“Бобур мероси” халқаро сайёҳлик тарғибот дасту-
рини амалга оширсин;

2023 йилда Заҳириддин Муҳаммад Бобур ҳаёти ва 
асарлари асосида янги спектакллар яратиш, шоир ғазал-
лари билан ижро этиладиган энг яхши қўшиқлар танлов-
лари ҳамда “Назм ва наво” мақом кечаларини ташкил 
этишни таъминласин;

давлат буюртмаси асосида Заҳириддин Муҳаммад 
Бобурнинг болалик даврига бағишлаб суратга олинаёт-
ган “Йўлбарснинг туғилиши” бадиий фильмини якунига 
етказиш чораларини кўрсин;

б) Маданият ва санъатни ривожлантириш жамғарма-
си 2023-2024 йилларда болалар учун Бобур Мирзо ҳақи-
даги спектакль ва кўп қисмли мультипликацион фильм-
ни яратсин.

6. Ташкилий қўмита Фанлар академияси, Олий таъ-
лим, фан ва инновациялар вазирлиги, Ахборот ва омма-
вий коммуникациялар агентлиги, Жамоат хавфсизлиги 
университети, Бобур номидаги халқаро жамоат фонди, 
Ёзувчилар уюшмаси билан биргаликда:

ўзбек, рус ва инглиз тилларида Заҳириддин Муҳам-
мад Бобур ҳаёти ва ижодига доир “Бобур энциклопе-
дияси”нинг тўлдирилган учинчи нашри, “Бобур” ки-
тоб-альбоми, шунингдек, Бобур асарлари луғати, Бобур 
девонининг мукаммал нашрини;

“Бобурнома” асарининг замонавий ўзбек ва қорақал-
поқ тилларига табдилини яратиш;

“Бобурга армуғон” рукни остида шоир асарлари, унинг 
ҳаёти ва ижоди ҳақидаги илмий ва оммабоп китоблар тур-
кумини тайёрлаш ва чоп қилиш чораларини кўрсин.

7. Олий таълим, фан ва инновациялар вазирлиги Ёзув-
чилар уюшмаси, Республика Маънавият ва маърифат 
маркази, Бобур номидаги халқаро жамоат фонди билан 
биргаликда:

икки ой муддатда Заҳириддин Муҳаммад Бобур ҳаёти 
ва ижодий меросини тадқиқ этиш бўйича илмий-тадқиқот 
ишларига давлат буюртмаси талабларига мувофиқ ил-
мий лойиҳалар танловини эълон қилсин;

ушбу қарорнинг 6-бандида белгиланган адабиётлар-
ни тайёрлаш билан боғлиқ ишлар учун давлат илмий дас-
турлари доирасида мақсадли маблағлар ажратилишини 
таъминласин;

талабалар ҳамда тадқиқотчилар ўртасида Бобур 
Мирзо ҳаёти ва ижодига бағишланган янги илмий-публи-
цистик ҳамда бадиий асарлар танловини ўтказсин;

Бобур Мирзо ҳаёти ва фаолиятига бағишланган асар-
ларнинг ўзбек тилидан хорижий тилларга ҳамда хорижий 
тиллардан ўзбек тилига босқичма-босқич таржима қили-
ниши ва чоп этилишини таъминласин.

8. 2023/2024 ўқув йилидан бошлаб олий таълим му-
ассасалари талабалари учун тарих ва география йўна-
лишларида Заҳириддин Муҳаммад Бобур номидаги 
давлат стипендияси таъсис этилсин.

Вазирлар Маҳкамаси уч ой муддатда мазкур давлат 
стипендиясини тайинлаш тартиби тўғрисидаги низомни 
тасдиқласин.

9. Ёшлар сиёсати ва спорт вазирлиги, Мактабгача ва 
мактаб таълими вазирлиги манфаатдор вазирлик ва идо-
ралар билан биргаликда 2023 йил давомида қуйидаги 
вазифаларни ўз ичига олган “Бобур ва ёшлар” махсус 
дастурини амалга оширсин:

умумий ўрта таълим муассасалари ўқувчилари ўрта-
сида “Бобур асарларининг билимдонлари” танлови ва 
“Бобурни англаш” мавзусида иншолар танловини ўтка-
зиш ва ғолибларни муносиб тақдирлаш;

замонавий ахборот ва тарғибот технологиялари асо-
сида Заҳириддин Муҳаммад Бобур асарларини ёшлар 
ўртасида кенг оммалаштириш.

10. Андижон вилояти ҳокимлиги Олий таълим, 
фан ва инновациялар вазирлиги, Фанлар академия-
си, Бобур номидаги халқаро жамоат фонди билан бир-
галикда 2023 йил 1 августга қадар маҳаллий бюджет 
маблағлари ҳисобидан ўзбек, рус, инглиз тилларида 
фаолият юритадиган халқаро илмий бобуршунослик 
электрон платформаси ва унинг мобиль иловаси-
ни яратсин. Бунда, мазкур платформанинг келгусида 
самарали юритилиши Бобур номидаги халқаро жа-
моат фонди томонидан амалга оширилиши белгилаб  
қўйилсин.

11. Қорақалпоғистон Республикаси Вазирлар Кен-
гаши, вилоятлар ва Тошкент шаҳар ҳокимликлари, Рес-
публика Маънавият ва маърифат маркази, Ёзувчилар 
уюшмаси, Мактабгача ва мактаб таълими вазирлиги, 
Олий таълим, фан ва инновациялар вазирлиги ҳамда 
бошқа вазирлик, идора ва ташкилотлар Заҳириддин 
Муҳаммад Бобурнинг илмий-ижодий меросига бағиш-
ланган ижодий учрашувлар, давра суҳбатлари, китоб-
лар тақдимотлари ҳамда бошқа тадбирларни ташкил 
қилсин.

12. Ўзбекистон Миллий ахборот агентлиги, Ўзбекис-
тон Миллий телерадиокомпанияси, Ахборот ва оммавий 
коммуникациялар агентлиги, Ўзбекистон миллий медиа 
ассоциацияси ва бошқа оммавий ахборот воситаларига 
Заҳириддин Муҳаммад Бобур таваллудининг 540 йилли-
гини нишонлаш билан боғлиқ тадбирларни кенг ёритиш 
тавсия этилсин.

13. Мазкур қарорда назарда тутилган чора-тадбир-
ларни молиялаштириш манбалари этиб маҳаллий бюд-
жетларнинг қўшимча манбалари, ижрочиларга ажратил-
ган маблағлар доирасида Давлат бюджети маблағлари, 
ташкилотчиларнинг ўз маблағлари ҳамда қонунчилик 
ҳужжатлари билан тақиқланмаган бошқа манбалар бел-
гилансин.

14. Ушбу қарор ижросини назорат қилиш Ўзбекис-
тон Республикасининг Бош вазири А. Н. Арипов ва 
 Ўзбекистон Республикаси Президентининг маслаҳатчи-
си О. Қ. Абдурахманов зиммасига юклансин.

Ўзбекистон Республикаси
Президенти    Ш. МИРЗИЁЕВ
Тошкент шаҳри, 
2023 йил 25 январь

Шуҳрат НОРМУРОДОВ,  “O‘zbekiston bunyodkori” мухбири.

Об-ҳавонинг кескин ўзгариши барчани шошириб 
қўйди. Ушбу вазиятда аҳолини коммунал соҳага, 
хусусан, табиий ва суюлтирилган газга бўлган талаби 
янада ортди. Қашқадарё вилоятида ҳам бу ҳолатда, 
шошилинч чора-тадбирлар асносида мавжуд 774 
минг 509 нафар газ истеъмолчининг эҳтиёжини 
узлуксиз қондириш ишлари амалга оширилмоқда. 

“HududgazQashqadaryo” газ 
таъминоти филиали томонидан 
истемолчиларга табиий ва суюл-
тирилган газни узлуксиз етказиб 
бериш мақсадида шаҳар ва туман-
ларда туну кун хизмат кўрсатувчи 
навбатчиликлар ташкил этилди. 
Жумладан, жойларда 12 та брига-
далар шай ҳолатга келтирилиб, 21 
та автомашиналар бириктирилди. 
Уларга 84 нафар раҳбар ва мута-
хассислар жалб этилган. Шу билан 
бирга совуқ ва ноқулай об-ҳаво 
шароитида ҳудудларда вужудга 
келиши мумкин бўлган авария ҳо-
латларини олдини олиш мақсади-
да филиал ҳисобидаги техникалар 
шай ҳолатга келтирилди ва газ 
жиҳозлари захираси яратилди. 
Шунингдек яна бир муҳим тадбир-
лардан бири, вилоятда табиий газ 
таъминоти бўлмаган ҳудудлар ис-
теъмолчиларига бир кунда 388 тон-
надан суюлтирилган газ етказиб 
берилмоқда. Бу борада захира яра-
тиш мақсадида вилоят омборлари-

да 785 тонна суюлтирилган газ ва 
686 та маиший газ баллонлари тахт  
қилинган. 

“Қиш ғамини ёзда е”, деган 
нақлни назарда тутган “Hududgaz-
Qashqadaryo” газ таъминоти филиа-
ли ишловчилари ёз ойларидаёқ мав-
сумга муносиб тайёргарлик кўриш 
доирасида муайян ишлар бажарил-
ган. Жумладан, вилоятда 4,6 кило-
метр газ қувурлари ва газ тақсимлаш 
пунктларининг 15 донаси мукаммал 
таъмирланган. Мавсум давомида 
хавфсизлик чораларини таъминлаш 
мақсадида, 34,1 километр газ қувур-
ларини босим остида синаш ва то-
залаш ишлари амалга оширилган 
ва 4 минг 987 дона газ тақсимлаш 
пунктларида тафтиш ишлари амал-
га оширилган. Албатта шу кунларда 
ҳаво ҳарорати кўтарила бошлагач, 
бу билан коммунал соҳада ҳам вази-
ят анча изига туша бошлади. Бу си-
новли кунларда соҳа ишчиларининг 
хизмати беқиёс бўлганини эътироф 
этиш керак.

Мажмуадаги жами хонадонлар сони 150 
тани ташкил этади. Ҳар бир қаватда 6 тадан 
шинам ва ёруғ хонадонлар бўлиб, шундан 4 
таси 3 хонали, 2 таси 2 хонали квартиралар. 
Аҳамиятлиси, ушбу турар жой мажмуаси 
энергия самарадорлиги жиҳатидан ўзига хос 
қатор афзалликларга эга экани бошқа турар 
жойлардан ажралиб туради. Хусусан, ушбу 
мажмуада биринчилар қатори иситиш тизи-
мида каскадли қозонлардан фойдаланилган.

– Бундай иситиш тизимининг афзаллик 
жиҳатларидан бири шуки, тизимнинг ўзи 
вазиятдан келиб чиқиб, керакли даражада 
қозонларни улайди, – деди Қурилишда тех-
ник меъёрлаш ва стандартлаштириш ил-
мий-тадқиқот институти директори Абулқо-
сим Абдуҳолиқов. – Керак бўлмаган пайтда 
ўрнатилган бир нечта қозонларнинг битта ё 
иккитаси ишлаб туради, зарурат бўлмаганда 
умуман ўчириб қўйиши ҳам мумкин. Қозон-
хона шу бинонинг иситиш тизимига ва иссиқ 
сув таъминоти тизимига хизмат қилади. Ушбу 
тизимнинг яна бир қисми бу бойлерлар. Улар 
бинонинг қаватларида эмас, балки унинг 
ертўла қисмида ҳам жойлашган. Бу тизимда 
жами 9 тонна иссиқ сув айланиб, унинг асосий 
мақсади қуёш коллекторлари орқали сув иси-
тилганидан кейин, улар термос вазифасини 
бажариб, узоқ муддат иссиқ сув сақланиш им-
кониятини беради. Бундан ташқари, бойлер-
ларнинг ичида электрда ишлайдиган тенлар 
ҳам мавжуд бўлиб, бинодаги иссиқ сувга бўл-
ган талабни 100 фоиз таъминлаш хусусия тига 
эга. Тизимга ҳисоблагичлар ўрнатилган. Улар 
фақатгина газда иситилган сувнинг сарфини 

ҳисоблайди. Яъни, бойлер ёрдамида қуёш 
коллекторлари орқали келган сув сарфини 
ҳисобламайди. Шу орқали қанча реал энер-
гияни сарфлангани ва қанча энергия альтер-
натив манбалардан олингани статистикасини 
юритиш имкониятини беради. 

Бинонинг том қисми ҳам иссиқлик ҳимоя-
си билан таъминланган.

Хонадонларнинг санузелларида ишла-
тилган сув ва ана шу санузелда ишлатила-
диган бочокдаги сув пастдан ва тепадаги 
тизимлардан, яъни қайта ишланган сувдан 
енгил тозалашдан ўтказилиб сарфланади. 
Яъни, бу ерда тоза ичимлик сувининг сарфи 
нолга тенглаштирилган. Шунингдек, тизим 
ёмғирдан йиғилувчи сувларни жамлайди. 
Улардан эса ободонлаштириш ишларида ва 
техник сув сифатида фойдаланиш мумкин.

Бинонинг ертўла қисмида насос станция-
си жойлашган бўлиб, бу ерда жами 7 та ре-
зервуар бор. Душдан чиққан сув бўладими, 
ошхонада ишлатилган сув бўладими, ҳам-
маси мана шу ертўладаги резервуарларда 
йиғилади. Буларнинг умумий миқдори тоза 
ичимлик суви 30 тонна, доимий захира ҳи-
собланади. 40 тоннага яқин ичишга яроқсиз, 
лекин техник мақсадларда фойдаланиш мум-
кин бўлган манбалар йиғилади. Бу ердаги 
насослар ҳам юқоридаги каби каскад усули-
да уланган. Уларнинг энергия самарадорли-
ги жуда юқори бўлиб, А+ паспортига эга. Бу 
насосларнинг ҳам заруратга қараб керакли-
си ишга тушади. 

Ҳар бир хонадонга ўрнатилган ҳисобла-
гичлар хусусида алоҳида тўхталиш ўрин-

ли. Ҳисоб-китоблар адолатли бўлиши учун 
сув таъминотидаги иссиқ ва совуқ сувларга 
алоҳида ҳисоблагич ўрнатилган. Фойдала-
нилган иссиқ сувдан ташқари бинодаги хо-
надонлардан чиқиб кетаётган иссиқ сувнинг 
ҳарорати ўлчанади ва у фойдаланилган 
энергиядан келиб чиққан ҳолда ҳисоб-ки-
тоблар амалга оширилади. Бундан ташқари, 
бу ерда техник сувлар учун ҳам ҳисобла-
гичлар қўйилган бўлиб, у ҳисоб-китобларда 
фарқланади. Бунинг натижасида сарфланган 
сув учун тўловлар анча арзон бўлади. Бу эса 
хонадон эгаларига техник сувлардан фойда-
ланиш молиявий фойда келтиради. 

Бинонинг барча қаватларида, шу жумла-
дан, биринчи қаватида ҳам танбур қилинган. 
Яъни, мазкур эшик тўғридан-тўғри кўчага 
чиқиш имкониятини бермайди. Эшикдан ки-
риладиган бўлса, аввал киравериш хонасига, 
яъни танбурга кирилади. Танбурдан кейин-
ги эшикдан эса ташқарига чиқиш мумкин 
бўлади. Бу энергия сарфини камайтиради 
ва ташқаридан совуқ кириб келиши олдини 
олади. 

Йўлакларнинг барида сенсор датчик-
ли ёритгичлар ўрнатилган. Бинонинг том 
қисмидаги коллектор умумий фойдаланиш 
майдонларини ёритишга бўлган эҳтиёжини 
қондиради. 

Хулоса ўрнида айтиш керакки, мазкур 
экологик тоза ва энергия тежамкор уйни 
барпо этиш бўйича комплекс ёндошув 
келгусида аҳоли учун турар жойлар қури-
лишида сезиларли даражада енгилликлар 
 яратади.

Айтиш жоизки, вилоятда бу бора-
да катта тажриба тўпланган. Уларга 
таяниб, жорий йил Термиз шаҳрида 
ижтимоий ҳимояга ипотека креди-
ти ажратиш ва бошланғич тўлови-
ни тўлаб бериш орқали бир-икки 
хонадан иборат арзонлаштирилган 
кўп қаватли турар жойлар қуриш 
йўлга қўйилди. Умумий қиймати 14 
миллиард 725 миллион 440 минг 
сўм бўлган 20 та 1 хонали ва 80 та 2 
хонали 100 хонадондан иборат ар-
зонлаштирилган уй фойдаланишга 
топширилди. Муҳими, ҳар бир хо-
надоннинг бошланғич тўлови учун  
1 миллиард 500 миллион сўм тўлаб 
берилди. Бундан ташқари, вақтин-
чалик ишсиз кишиларнинг ипотека 
кредитини ўз муддатида тўлаши учун 
доимий бандлиги таъминланди. 

Вилоятдаги масъулларнинг эъти-
роф этишларича, бу иш изчил давом 
эттириляпти ва яна 100 нафарга яқин 
кишига мўлжалланган арзон уй қури-
лиши бошлаб юборилган. Ипотека 
кредити асосида уйларни қуриш бў-
йича пудрат ташкилотлари билан ту-
зилган шартномага кўра, ҳомийликда 
10 миллиард сўм маблағ ўтказиб бе-
рилди. Ҳар жиҳатдан талаб даража-
сидаги уйнинг 1 квадрат метри 3 мил-
лион 500 минг сўм атрофида бўлиши 
кўзда тутилган. Таҳлилларга кўра, аҳо-
лининг уй-жойга эҳтиёжини қоплаш 
юзасидан амалга оширилаётган бун-
дай ишлар ўз самарасини бермоқда. 
Жумладан, 2021 йили эҳтиёжманд 
оилалардан арзон уй-жой билан таь-
минлаш учун 4 минг 698 та мурожаат 
тушган бўлса, якунланаётган йилда 
бу кўрсаткич  2 минг 968 тани ташкил 
қилди. 

Таъкидлаш керакки, Президен-
тимизнинг жорий йил 7 мартдаги 
“Оила ва хотин-қизларни тизимли 
қўллаб-қувватлашга доир ишларни 
янада жадаллаштириш чора-тадбир-
лари тўғрисида”ги фармони аёллар-
нинг шароитларини яхшилашда янги 
босқични бошлаб берди. Фармон 
асосида 2022 йили вилоятда ипотека 
кредитлари бўйича ажратиладиган 
субсидияларнинг 40 фоизига яқини 
хотин-қизларга йўналтирилганини 
эътироф этиш лозим. Якунланаёт-
ган йилнинг 1 апрелидан бошлаб ту-
рар жой шароитларини яхшилашга 
муҳтож, шунингдек, дафтарларга ки-
ритилган, етим ёки ота- онасининг қа-
рамоғидан маҳрум бўлган, вояга етган 
уй-жойга зарурманд хотин-қизларни 
ижара ҳуқуқи асосида вақтинчалик 
жойлаштириш учун ижтимоий уйлар 
махсус комиссиялар билан келишган 
ҳолда ажратилмоқда. 

Гап, муҳтожларни турар жой билан 
таъминлаш хусусида бораркан, ажра-
тилаётган субсидиялар ҳисобига на-
фақат вилоят марказида, балки чекка 
туманларда ҳам ихчам уйлар қурилиб, 
фойдаланишга топширилмоқда. Жум-
ладан, якунланаётган йилда Ангор 
туманидаги Шарқ гули маҳалласидан 
ногиронлиги бўлган етти нафар хо-
тин-қизга янги уйлар қуриб берил-
ди. Ёки  қадимий Ангор маҳалласида 
яшовчи уч нафар чин етимларга уй-
жой қуриб олишлари учун 100 мил-
лион сўм маблағ ажратилди. Шунинг-
дек, Сариосиё туманидаги Афросиёб 
маҳалласида жойлашган ҳарбий қисм-
дан бўшаган ётоқхона 700 миллион 
сўмга таъмирланиб, ижтимоий уй бар-
по этиляпти ва Янги йил арафасида бу 
ерга 30 нафар муҳтож хотин-қизлар 
жойлаштирилади. Шу сингари 33 на-
фар ногиронлиги бўлган ижтимоий 
ҳимояга муҳтож хотин-қизларга туман-
нинг Лутфикор маҳалласида қад рост-
лаётган “Янги Ўзбекистон” массивида-
ги кўп қаватли уйлардан ажратилиши 
мўлжалланган. 

Бу каби эзгу аъмоллар яқинда ви-
лоятнинг Жарқўрғон туманида ҳам 
амалга оширилди. Туманнинг Қора-
ёғоч маҳалласидаги эски бино қай-
та реконструкция қилиниб, 8 нафар 
киши ихчам хонадонларга кўчиб 
кирди. Шунингдек, Термиз шаҳри-
даги Гулистон маҳалласида ҳам 50 
та оилага мўлжалланган уй барпо 
этилиб, фойдаланишга топширилди. 
Эътиборлиси, янги хонадон эгала-
рининг 16 нафарига 1 миллиард 40 
миллион сўмлик бошланғич бадал-
лар тўлаб берилиб, 34 нафариники 
саховатпеша инсонларнинг ҳомийлик 
маблағларидан қопланди. Шеробод 
туманида эса қиймати 1 миллиард 200 
миллион сўм маблағ ҳисобига бунёд 
этилаётган ижтимоий уйда қурилиш 
ишлари якунланиш арафасида. Шу 
кунларда яна 30 киши ўз хонадонига 
эга бўлади. 

– Ўз уйинг, ўлан тўшагинг бўлгани 
ҳам катта бахт экан, – деди Шўрчи ту-
манидаги Катта совур маҳалласида 
яшовчи ижтимоий ҳимояга муҳтож, 
уч нафар биринчи гуруҳ ногирон 
фарзанд лари бор Ўразгул Авазова. – 
Бизнинг оиламиз каби муҳтожларнинг 
ҳаёт тарзига алоҳида эътибор қарата-
ётган Давлатимиздан миннатдормиз. 
Яқинда ҳомийлар маблағи ҳисобидан 
янги уй қуриб берилди. Замонавий 
типда қурилган уйда барча шароит-
лар бор. Бундай ғамхўрликдан боши-
миз кўкка етди, юртимиз тинч ва янада 
обод бўлаверсин! 

Ўз мухбиримиз.

Жалақудуқ тумани Давлат хизматлари мар-
кази эски, таъмирталаб бинода жойлашганлиги 
боис, аҳолига қулай, шаффоф тарзда, белгилан-
ган стандартлар асосида хизмат кўрсатиш им-
кониятлари чекланган эди. Ана шундан келиб 
чиқиб, марказ учун замонавий, барча талаблар-
га жавоб берадиган янги бино қурилиб, фойда-
ланишга топширилди. 

Андижон вилояти ҳокими ўринбосари Раҳ-
матилло Арзиев, вилоят адлия бошқармаси 
 бошлиғи Отабек Бозоров, Жалақудуқ тумани 
ҳокими Ҳикматилло Латипов, меҳнат фахрий-
лари ва кенг жамоатчилик вакиллари иштиро-
кида янги бино очилишига бағишланган тадбир 
бўлиб ўтди. Унда сўз олганлар “Халқ давлат 
идораларига эмас, давлат идоралари халқи-
мизга хизмат қилиши керак!”, деган ғоя одам-
ларнинг бугунги ҳаётидан рози бўлиб яшашида 
муҳим омил бўлаётгани, шунингдек, бутун юр-
тимизда бўлгани каби Жалақудуқ туманида ҳам 
давлат хизматлари кўрсатиш сифати ва самара-
дорлиги янада яхшиланаётганини таъкидлади. 

Марказнинг янги биноси замонавий шаҳар-
созлик меъёрларига мос равишда барпо эти-
либ, фаолият олиб борувчилар, мижозлар учун 
зарур барча шароитлар яратилган. Жумладан, 

марказда электрон навбат тизими, маълумот 
киоски, ўз-ўзига электрон хизматлар олиш бур-
чаги, инвесторлар, ID-карта ва хорижга чиқиш 
биометрик паспортини бериш хонаси, банк 
шохобчаси жойлашган. Шунингдек, марказга 
келган фуқароларнинг эркин давлат хизмат-
ларидан фойдаланиши, имкониятлари ҳақида 
хабардорлигини ошириш мақсадида маълу-
мотнома стендлари ва кўргазмали плакатлар 
ўрнатилган, деб ёзади ЎзА мухбири Фахриддин 
Убайдуллаев.

Бундан ташқари, давлат хизматларидан экс-
территориал асосида, яъни яшаш ва рўйхатдан 
ўтган манзилидан қатъи назар фойдаланиши 
мумкин. Бу ерда 190 га яқин давлат хизматла-
ридан фойдаланиш имконияти яратилган. Ку-
тиш залларига ўрнатилган мониторлар орқали 
намойиш этиладиган давлат хизматлари кўр-
сатиш соҳасидаги янгиликлар, давлат хизмат-
лари олиш тартиблари тўғрисидаги роликлар 
аҳолининг ҳуқуқий саводхонлигини оширишга 
хизмат қилади.

Янги бинода адлия бўлими, юридик хизмат 
кўрсатиш маркази, Фуқаролик ҳолати далолат-
номаларини ёзиш (ФҲДЁ) бўлимининг жойла-
шиши аҳолига қулайлик яратади.

Бизнес-режасини тузиб, банкка тақ-
дим этди ва орадан кўп вақт ўтмасдан 
ажратилган имтиёзли кредит ҳисобига 
15 та тикиш-бичиш машиналарини сотиб 
олди. Сўнг ён-атрофидаги оилаларда иш-
сиз ўтирган хотин-қизлардан 15 нафари-
ни таклиф қилиб, уларга касб сирларини 
ўргатди. Иш билганга минг танга экан, ҳо-
зирги кунда у ташкил қилган тикиш-бичиш 
корхонасида турли хилдаги болаларбоп 
кийим-кечаклар тайёрланмоқда. Дафтар-
лар рўйхати туфайли рўзғорини тиклаб, ўз 
фаолиятини шакллантирган Меҳринисо 
ишлаб топган даромадининг бир қисми-
ни ишчиларни моддий қўллашга сарфла-
ётган бўлса, қолганини тадбиркорликка 
йўналтириб, ғишт ишлаб чиқариш кичик 
корхонасини қурди. Айни пайтда бу ерда 
ҳам йигирмадан ортиқ доимий иш ўринла-

ри яратилиб, тайёрланаётган қурилишбоп 
маҳсулотлар шартнома асосида жойларга 
етказиб бериляпти. Мақола аввалида мана 
шу мисолга тўхталишимиз бежизга эмас.

Бугунги кунда халқ фаровонлиги ва 
фуқароларнинг турмуш даражасини ҳар 
томонлама ошириш, бунинг учун янги иш 
ўринларини барпо этиб, даромад манба-
ларини яратиш, камбағалликни қисқарти-
риш ҳамда қишлоқ ва шаҳарларни обод қи-
лиш иқтисодий стратегиянинг энг долзарб 
йўналишига айланган. Мана, олтинчи йил-
дирки, ижтимоий муаммоларни босқич-
ма-босқич ҳал этишнинг бирор бир давлат-
да андозаси бўлмаган, мутлақо янги ўзига 
хос тизим яратилди. Яъни, “Темир дафтар”, 
“Аёллар дафтари”, “Ёшлар дафтари”, шу 
жумладан, “Маҳаллабай”, “Хонадонбай” 
ишлаш тизимлари кенг қулоч ёзгани нати-

жасида мазкур рўйхатга киритилган минг-
лаб оилалар иқтисодий тангликдан чиқиб, 
ўзларини тиклаб олишмоқда.

Танг ва ночор аҳволга тушиб қолган 
кишилар қўллаб-қувватланса, бу имко-
ниятдан оқилона фойдаланиб, ўзига ва 
бошқаларга наф келтираётганларга ҳар 
қанча тасаннолар айтса арзийди. Мавзуга 
дахлдор яна бир мисол. Қорақалпоғистон 
Республикасининг Кегайли туманида ис-
тиқомат қилаётган ва вақтинчалик иш-
сизлик туфайли камбағаллик даражасига 
тушиб қолган Жумабой Дўсчановлар ои-
ласига андижонлик тадбиркорларнинг 
ёрдами билан иссиқхона қуриб берилган 
эди. Бугун бу оиладаги тўрт нафар киши 
ўзини ўзи доимий иш билан таъминлаш 
баробарида кундалик эҳтиёж учун зарур 
бўлган ўндан ортиқ турли хилдаги маҳсу-
лотларни етиштириб, истеъмол бозорини 
тўлдиришга муносиб ҳисса қўшмоқда.

Айни пайтда ишсизлик муаммосига 
барҳам бериш учун давлатимиз томонидан 
туман ва шаҳарларда замонавий ишлаб 
чиқариш корхоналари, кичик цехлар қури-
лиши давом этмоқда. Бу ислоҳот замирида 
нафақат одамларга иш ўринлари яратиш, 
балки халқимиз ҳеч кимдан кам бўлмасдан 
фаровон турмуш кечириши мужассам эка-
нини барчамиз яхши биламиз. Шунга қара-
май, уни ҳис этмасдан, “олма пиш, оғзимга 
туш” қабилида яшаб, дафтарлар рўйхатини 
имконият эмас, имтиёз деб билаётганлар 
ҳам афсуски, орамизда учраб турибди.

Қашқадарё вилоятининг Қарши ту-
манидаги маҳаллалардан бирида яшовчи  
Р. М. ён-атрофида ўнлаб корхоналар бўлса-
да, меҳнатга бўйин товламади. Оила ночор 
аҳволга тушиб қолгач, турмушдоши вояга 
етмаган фарзандлари билан ота хонадо-
нига кетиб қолади. Дастур доирасида мод-

дий қўллаб-қувватласак, балки оила қайта 
тикланар, деган ниятда маҳалла фаоллари 
уни рўйхатга олиб, бир неча ой ёрдам қили-
шади. Бироқ ишламасдан тишлашга ўрган-
ган Р. М. имкониятдан фойдаланиб, бирор 
касбнинг этагини тутиш ва фарзандларини 
бағрига қайтариш ўрнига уни имтиёз, деб 
билиб ичкиликка рўжу қўяди, ўз оиласини 
ўз қўли билан барбод қилади.

Янгийўл туманида яшовчи Н. С.нинг 
оилавий шароитини инобатга олган 
маҳалла раиси уни кам таъминланганлар 
рўйхатига киритиб, ёрдам пули ажратади 
ва қисқа муддатли курсга ўқитиб, ҳунар 
эгаллашига кўмаклашади. Сўнгра, ҳудуд-
да ташкил қилинган янги ишлаб чиқариш 
корхонасига ишга жойлаштириб қўяди. 
Ўзи меҳнат қилиб пул топишдан кўра, дав-
латдан берилаётган ёрдам пулига ўрганиб 
қолган бу кимса бир йилдан ортиқ ижти-
моий қўллаб-қувватланганига шукр қилиш 
ўрнига, “кам таъминланган оиламга маҳал-
ла томонидан ҳеч қандай ёрдам кўрсатил-
маяпти”, деган мазмундаги иддао билан 
турли ташкилотларга мурожаат қилиб юр-
гани юқорида айтилган фикрга мисолдир.

Шу ўринда яна бир мулоҳаза бор. Сўнг-
ги йилларда республикамизнинг барча ту-
ман ва шаҳарларида минглаб замонавий 
корхоналар қурилиб, фойдаланишга топ-
шириляпти. Лекин ишлаб чиқариш кўлами 
қанчалик кенгайиб, фуқаролар касбларга 
қайта ихтисослаштирилмасин дафтарлар 
рўйхатига олинаётганлар камайиш ўрнига 
йил сайин айтиш жоиз бўлса, “семириб” 
бораётганини кўриш мумкин. Бундай ҳо-
лат эса шу соҳада масъул бўлган кишилар 
имкониятлар кимларга берилаётгани ва 
улар бундан қай даражада фойдалани-
шаётганини қайта таҳлил қилиб кўришни 
тақозо этади.

Турар жойлар қурилишидаги янгича ёндашув
Наргиза МИРЁҚУБОВА,  “O‘zbekiston bunyodkori” мухбири.

Пойтахтимизнинг Мирзо Улуғбек тумани Авайхон ва Дўрмон йўли кўчалари 
кесишмасида бунёд этилган 25 қаватли турар жой биноси юртимиздаги биринчи энг 
баланд турар жой мажмуаси сифатида қурилиш тарихига муҳрланди. 

Уйи борнинг –  
ўйи йўқ

Сурхондарё вилоятида кейинги йилларда кўплаб 
турар жойлар қурилиб, фуқароларнинг талаблари 
қондирилмоқда. Жумладан, Янги йилнинг дастлабки 
кунларида уй-жойга муҳтож, оила бошлиқларидан 
маҳрум бўлган етимлар, боқувчисини йўқотган ёки 
турмушидан ажрашиб, вояга етмаган фарзандларини 
тўлиқсиз оилада тарбиялаётган 140 нафар 
фуқароларга давлат дастури асосида қурилаётган ва 
арзонлаштирилган уйлар ажратиладиган бўлди.

Дафтарлар: имкониятми ёки имтиёз?
Абдусами ҲАҚБЕРДИЕВ,  “O‘zbekiston bunyodkori” мухбири. 

Халқимизда,”Қўлдан берганга қуш тўймас”, деган ҳикматнинг 
мазмун-моҳиятини пойтахт вилоятининг Юқори Чирчиқ 
туманидаги маҳаллалардан бирида яшовчи Меҳринисо 
Абилова рўзғори иқтисодий ночор аҳволга тушиб, “Аёллар 
дафтари” рўйхатига киритилганида қалбан ҳис этди. 
Дастлабки уч ой давомида давлатдан моддий ёрдам олиб, 
оила “бешиги”ни тебратди. Ўйлаб кўриб, олаётган ёрдами 
имтиёз эмас, балки аҳволини ўнглаб олиши учун имконият 
эканини ҳис қилди. Қўлида гулдай ҳунари бор, “қачонгача 
давлатдан берилаётган ёрдамга кўз тикиб тураман, бошқа 
чораларини кўриш керак”, деган фикр билан юрган пайтда, 
ҳукуматимизнинг тадбиркорларни қўллаб-қувватлашга 
йўналтирилган қарори кўнглида тугиб қўйган орзуси 
ушалишига имкон берди.

Давлат хизматлари кўрсатиш 
янада яхшиланади

Андижон вилояти Жалақудуқ туманида Давлат 
хизматлари маркази янги бинода иш бошлади. 

Замондошларимиз

КАСБИДАН ИЗЗАТ ТОПГАН 
ЭЛЕКТРОМОНТЁР

Юртнинг бир кунига яраган минг кун эл оғзида бўлар экан. Бунга ўз касбининг 
устаси бўлмиш электромонтёр Саъдулла Салимовнинг касб ҳаёти мисол бўла олади. 
Саъдулла ака узоқ йиллар давомида халқ хизматида бўлди. Уни ҳамма ҳурмат қилади. 
Негаки, у киши ҳақиқатда касбидан иззат топган энергетик ҳисобланади. Узоқ йиллик 
меҳнат фаолиятидан сўнг Саъдулла ака Салимов ўзининг севимли иш жойида қолиш-
га орзуманд бўлди. Қоровул вазифасида иш бошлади. Шу кунлардаги аномал совуқ 
об-ҳаво шароитида электромонтёр ўзининг севимли ишига қайта қовушди. Бу ҳақда 
унинг ўзи қуйидагича ҳикоя қилади:

– 36 йил Чилонзор туман электр таъминоти корхонасида электромонтёр бўлиб 
ишлаганман, – дейди корхона ишчиси Саъдулла Салимов. – Бунча узоқ муддат бир 
жойда ишлаганингиздан кейин касбга, иш жойига бўлган муҳаббат кучли бўларкан. Шу 
сабаб нафақага чиққач, корхонада қоровул вазифасида ишимни давом эттира бошла-
дим. Айтишим керакки, узоқ йиллик меҳнат фаолиятим давомида бундай аномал со-
вуқ кузатилмаган эди. Вазият шу даражага етдики, аҳоли томонидан мурожаатларнинг 
 кўплиги натижасида бевосита корхонамиз раҳбарияти томонидан электр тармоқлари-
ни таъмирлаш ишларига жалб этилдим. Ҳозирда авария ҳолатлари аниқланган участ-
каларда ҳамкасбларимга кўмаклашиб, аҳолининг ижтимоий ҳимоясини таъминлашга 
ҳисса қўшяпман. 13 январдан буён тезкор штаб хизматчилари билан халқ хизматига 
камарбаста бўляпмиз. 

Энергетик учун ишнинг катта-кичиги йўқ. Саъдулла ака шу кунларда аномал со-
вуқ об-ҳаво бўлишига қарамасдан жойлардаги носоз трансформаторни алмашти-
риш, жойи келганда ер ковлаб, ер ости кабель тармоқларини ётқизиш билан машғул. 
У киши айтганидек, аслида юрт корига ярайдиган ходим учун бу ишнинг машаққатию 
масъулиятига қарамасдан ўзгача гашти бор.

ЮРТНИНГ БИР КУНИГА ЯРАГАН
 ёхуд пойтахтнинг  
бугунги кун фидойилари7/24

Ислом ИБОДУЛЛА,  “O‘zbekiston bunyodkori” мухбири.

“Шаҳарда миллионлаб аҳоли яшайди. Газ босими паст, уй салқин. Нима қиламиз? Уйимиздаги бошқа маиший техникаларга 
қўшимча қилиб ҳаво иситгичию электр печларга зўр берамиз. Оқибатда электр оқими кучланиб, ҳудудимиздаги бутун бошли 
энергия тизими зарар кўради. Бир пайтнинг ўзида юзлаб муаммо ўртага чиқади. Биз энергетиклар эса, робот эмасмиз” – дейди 
совуқда қўнишиб ишлаётган электр монтёрлардан бири... 

Шу кунларда қишнинг совуғига қарамасдан кўча-кўйда, кўп қаватли уйлар ва маҳаллаларда кеча-кундуз иш олиб бораётган 
“Ҳудудий электр тармоқлари” АЖ Тошкент шаҳар филиали тасарруфидаги туман электр таъминоти корхоналарининг 
ходимларига кўзингиз тушдими?! Ҳа, бу кишилар оддийгина - электромонтёр, муҳандис, уста ёки ер қазувчи инсонлардир, 
улар аномал совуқнинг ҳақиқий қаҳрамонларидир. Биз уйимизда чироқ ўчганидан нолиб ўтирган бир пайтда, улар суяк ёрар 
совуқда электр таъминотида юзага келган носозликларни бартараф этишмоқда!

УЙИМИЗДА НЕГА ЧИРОҚ ЎЧДИ?
Бир неча кундан бери Мирзо Улуғбек туман электр таъминоти корхонасининг 

метин иродали ишчи-ходимлари истеъмолчиларга узлуксиз, барқарор ва сифатли 
электр энергиясини етказиб бериш, фавқулодда содир бўлган аварияларнинг олдини 
олишда жонбозлик кўрсатмоқдалар. Мирзо Улуғбек туман электр таъминоти корхона-
си тумандаги 50 та, шунингдек, Тошкент вилоятининг Қибрай туманидан “оғир ҳудуд” 
сифатида ўтказилган қўшимча яна 13 та маҳаллага хизмат кўрсатади. Республикамиз 
бўйлаб кузатилган аномал совуқ об-ҳаво шароитида туман электр таъминоти корхо-
насида тезкор штаб тузилиб, 24 соатлик иш режими жорий этилди. Мана, сўнгги ўн 
кунлик ўтяптики, штабнинг барча аъзолари ўз уйларига бормасдан, оила аъзоларидан 
олисда туну кун иш фаолиятини олиб боришмоқда. Электр таъминоти корхонасининг 
бош муҳандиси лавозимида фаолият олиб бораётган Азиз Исроилов ҳам шундай ин-
сонлардан ҳисобланади. У шу кунга қадар туман ҳудудига қарашли электр таъминоти 
тизимида содир бўлиши мумкин бўлган авария ҳолатларини аниқлаш ва олдини олиш, 
куз-қиш мавсумига тайёргарлик кўриш, тармоқларимизни модернизация ҳамда рекон-
струкция қилиш ишларини олиб боради. Модернизация ишлари ҳаво, ер ости электр 
узатиш кабель тармоқлари, хусусан, камчилиги аниқланган трансформаторларни янги 
юқори қувватли муқобилларига алмаштириш каби ишларни бажаради. Совуқ, қиров-
ли кунларда корхонанинг тезкор штаби таркибида мурожаатлар билан ишлаш, муам-
моларни аниқлаш ва бригадаларни авария ҳудудларига тўғри тақсимлаш ишларини 
амалга ошириб келмоқда.  

– Уйимга бормаганимга ўн кун бўлди, – дейди Мирзо Улуғбек туман электр таъ-
миноти корхонасининг бош муҳандиси Азиз Исроилов. – Оила аъзоларимга телефон 
қилишга вақт бўлмайди. Истеъмолчи абонентлар телефон қилади. Бақир-чақир. Шу 
кунларда мамлакатимиз ҳудудларига аномал совуқ кириб келиши оқибатида газ бо-
симидаги кескин пасайишлар аҳолининг электр энергиясига бўлган талабини кескин 
ошириб юборди. Негаки, хонадонларда газ пастлиги ортида қўшимча электр исит-
гичлардан фойдаланиш кўрсаткичи ошди. Бу ўз ўрнида жойлардаги мавжуд электр 
қурилмаларида ортиқча кучланишни юзага келтириб, кўплаб аҳоли яшаш хонадон-
ларида фавқулодда авария ҳолатларининг кўпайишига сабаб бўлди. Минглаб аҳоли 
яшаш пунктлари электр энергиясидан узилиб қолди. Айтиш керакки, аномал об-ҳа-
во ша роитида корхона ишчилари ва аҳоли ўртасида бир қанча тушунмовчилик лар 
юзага келгани кўнглимизни бироз хира қилди. Электр тармоқларида аниқланган но-
созликларни бартараф этиш ишлари чоғида ҳолатга тўғри баҳо бера олмаган аҳоли 
вакиллари норозилик билдириб, совуқ қурол ўрнида маиший буюмлар билан электр 
таъминоти корхонасининг биносига киришга уринди. Ўз ўрнида вазият фавқулодда 
дея баҳоланиб, корхона биноси ва ходимларининг хавфсизлигини таъминлаш мақса-
дида ҳудудга ҳуқуқни муҳофаза қилувчи орган ходимлари жалб этилди. Ўн йилдан бери 
ишдаману, аммо биринчи марта бундай ҳолатни бошимдан ўтказдим. Энг муҳими, кўп 
қатори мазкур ҳолат биз учун ҳам бир мактаб бўлди. Келажакда бўлиши мумкин бўлган 
оғир шароитлар учун синовдан ўтдик, деб ўйлайман.

Маълумотларга кўра, Мирзо Улуғбек туман электр таъминоти корхонасига сўнгги 
ўн кун давомида кунлик 250 тагача муаммоли мурожаатлар келиб тушган. Аномал со-
вуқ об-ҳаво шароитидан олдин эса, корхона кунлик ўнтагача мурожаатларни қабул 
қиларди. Ҳозирдаги мурожаатларнинг аксари кўп қаватли уйларнинг ер остидан ўт-
ган электр узатиш кабель тармоқларидаги шикастланишлардан келиб тушмоқда. Улар 
тезкор бартараф этилиб, шикастланган кабеллар ва турли қувватга эга бўлган электр 
қурилмалари изчил янгиланмоқда. Жумладан, шикастланган 10 та захира трансформа-
торини ўзгартириб, узунлиги 4 километрдан ортиқ ўз-ўзини ҳимояловчи СИП русуми-
даги кабель тармоқларига алмашитирилди ҳамда шикастланган носоз ер ости кабел-
лари янги кабель тармоқларига вақтинчалик уланди. Сабаби, асосий ер остидан ўтган 
юқори кучланишли кабель тармоқлари мукаммал таъмирлангандан сўнг ра вақтинча-
лик фойдаланишдаги кабель тармоқлари йиғиб олинади. 

Мирзо Улуғбек туман электр таъминоти корхона жамоаси бугун бамаслаҳат, иш 
тартибларини тўғри йўлга қўйиш орқали вазиятдан чиқиб кетишга ҳаракат қилмоқда. 
Иш куни аввали туман электр таъминоти корхонасининг бош муҳандиси томонидан 
ҳар куни эрталаб ишчи-ходимларга бахтсиз ҳодисаларни олдини олиш бўйича ту-
шунтириш ишлари олиб борилади. Жумладан, вилоятдан келган ёрдамчи кучларнинг 
ишлаш тартиби ўзгачароқ. Уларда кўпроқ ҳаво тармоқларида иш олиб борилади. Пой-
тахтда бўлса, асосан, ер ости кабель тармоқларини таъмирлаш ҳамда жойлардаги 
мавжуд трансформатор пунктларида юзага келган носозликларни таъмирлаш билан 
шуғулланишади. Туман электр таъминоти корхонаси ва туман ҳокимияти томонидан 
аномал совуқ об-ҳаво шароитида фаолият олиб борган ишчи-ходимлар учун моддий 
рағбатлар, фахрий ёрлиқ ва эсдалик совғалари берилди. Улар уч маҳал иссиқ овқат ва 
ичимликлар билан таъминланмоқда.

ҲУДУДЛАРДАН КЕЛГАН ҲАМКАСБЛАР  
ЖОНГА ОРО КИРЯПТИ

Ўрмонга ўт кетса ҳўлу қуруқ бир ёнар, деган нақл бежиз айтилмаган. Ҳозирги энер-
гетик муаммоли вазият юртимизнинг ҳар бурчагида кўзга ташланмоқда. Қизиғи, бу ҳу-
дудларнинг ўзаро бирлашиб, баҳамжиҳат иш олиб боришига туртки бўлди. Хусусан, 
Тошкент шаҳрида ҳам республикамизнинг чекка ҳудудларидан келган жонкуяр иш-
чи-ходимлар пойтахтлик ҳамкасбларига елкадош бўлмоқда. Ўзларининг юксак тажри-
баларини намоён этиб, аҳоли муаммоларини биргаликда елкама-елка турган ҳолда 
бартараф этишмоқда. 

– Мен Чилонзор туман электр таъминоти корхонасида электромонтёр вазифасида 
фаолият олиб бораман, – дейди Насрулло Тоғаев. – Ҳозирги кунда Бухоро вилоятидан 
ёрдам кучи сифатида ташриф буюрган ҳамкасбларимиз билан Чилонзор туманида-
ги кўп қаватли аҳоли яшаш уйларини электр энергияси билан таъминловчи ер ости 
электр узатиш кабель тармоқларида юзага келаётган носозликларни лаборатория 
текшируви шароитида аниқлаб, жойида бартараф этишга ҳаракат қиляпмиз. Бунда, 
Бухоро ҳудудий филиалининг миришкор ишчи-ходимлари жамоасининг илғор лабо-
ратория ускуналаридан фойдаланяпмиз. Бундан ташқари, Жиззах, Самарқанд, Бухоро 
ва Сурхондарё вилоятларидан келган ёрдамчи бригадалар билан Чилонзор тумани-
даги аниқланган аварияларни бартараф этиш бўйича тизимли ҳаракатлар олиб борил-
моқда. Биламизки, Чилонзор тумани пойтахтимизнинг энг гавжум туманларидан бири. 
Ҳудуддаги Қизилшарқ, Гулистон ва Ал-Хоразмий мавзеларида газ етишмовчилиги 
юқорилиги сабабли асосан йирик муаммолар кўзга ташланиб, кенг кўламли таъмир-
лаш ишлари бажарилиб келинмоқда. 

Ўйлаб қарасак, мутахассислар таъкидланганидек, коммуникация тармоқлари 
 ўзаро боғланган бир даврда яшаяпмиз. Бугун электрнинг ўчиши газга бўлган талабни 
ошириб юборади ёки аксинча. Келажакда ҳозирги каби муаммоларга дуч келмаслик 
учун аҳоли пунктларида электр узатиш кабель тармоқларини икки қатор этиб ётқи-
зиш орқали иккинчи қатор кабель тармоғидан фавқулодда вазиятларда захира ўрнида 
фойдаланиш мумкин. 

Пойтахтимиздаги Учтепа туманининг энер-
гетик ҳолати бугунги аномал совуқ об-ҳаво 
шароитида энг оғир ҳудудлардан бири сифа-
тида кўзга ташланди. Ҳудудда қисқа вақт ичида 
бир қанча ташкилий ишлар амалга оширилди. 
Коммуникация тармоқларининг барқарорли-
гини таъминлаш бўйича кўплаб ҳаракатлар 
амалга оширилди. Бунда Учтепа туман электр 
таъминоти корхонасининг ҳиссаси катта бўл-
моқда. 

– Учтепа туман электр таъминоти корхо-
наси томонидан ҳудуддаги муаммоларни бар-
тараф этиш бўйича тизимли ишларни амалга 
ошириб келяпмиз, – деди корхона ходими Қу-
вондиқ Алиев. – Сўнгги 10 кун ичида фавқу-
лодда авария ҳолатида юзага келган узилиш-
ларда носоз ҳолга келган трансформатор 
пунктларидаги мавжуд электр қурилмалари 
янги юқори кучланишли трансформаторлар-
га алмаштирилди. Хусусан, туман ҳудудидаги 
маҳаллалар ҳамда кўп қаватли аҳоли яшаш 
хонадонларини сифатли электр энергияси би-
лан таъминлаш мақсадида, жами 12 та транс-
форматор алмаштирдик, юқори кучланишли 
5 километрдан ортиқ кабель тармоқлари 
янгиланди. Шунингдек, бир неча километр 
узунликдаги вақтинча электр узатиш кабель 
тармоқлари тортилди. Туманнинг турли бурча-
кларида аниқланган камчиликларни ўнга яқин 
аварияни бартараф этиш тезкор бригадалари-

дан иборат ишчилар жамоаси бартараф этиб 
келмоқда. Ҳозирда, авария ҳолатларига 70 га 
яқин ходим жалб этилган. Мана бир ҳафтадан 
зиёдки, 24 соат давомида ишни тўхтатмаяпмиз. 
Албатта, иш давомида қизиқ ҳолатларни ҳам 
гувоҳи бўлмоқдик. Том маънода аномал совуқ 
ҳаво шароитида туманимиздаги энергетик 
аҳвол, туман электр таъминоти корхоналари-
нинг кечаю кундуз 24 соат ишлаётгани аҳо-
лининг коммунал соҳага бўлган эътиборини 
оширди. Аввал сўкиш даражасига чиқиб но-
лиган аҳоли, ҳозирда бизга камарбаста бўлди. 
Ишчиларимизга қайишиб, иссиқ озиқ-овқат-
лар чиқариб туришди. Ҳаттоки, кўп қаватли 
уйларнинг носоз электр симларини тортишда 
аёлларимиз ҳам уйларидан чиқиб, ишчилари-
мизга баравар кўмаклашишди. Бир қараганда 
бугунги аномал ҳолат ақлимизда эл-юртни 
бирлаштирадиган, меҳр-оқибатини кучайти-
радиган хотиралар билан қоладиган бўлди.

Бугунги кунимизнинг ҳақиқий қаҳрамонла-
ридан ҳисобланган “Ҳудудий электр тармоқла-
ри” АЖ Тошкент шаҳар филиали ва уларга ел-
кадош бўлаётган ҳудудий филиаллар жамоаси 
масъул корхоналар ва ҳокимликлар эътибо-
рида. Уларнинг юксак меҳнатларини муносиб 
рағбатлантиришга, қўллаб-қувватлашга алоҳи-
да урғу берилмоқда. Аслида ҳам халқимизнинг 
оғир кунида жонбозлик кўрсатаётган бу қаҳра-
монлар бундан-да ортиғига муносиб.

АНОМАЛ СОВУҚ БАРЧАМИЗНИ БИРЛАШТИРДИ

Кўнгилларга ҳам нур олиб 
кираётган Шоҳруҳбек

Филиалда бўлганимизда бир қатор 
маҳаллалардаги электр таъминоти узи-
лишлари билан боғлиқ муаммолар ечи-
мини излаётган фидойи инсонлардан 
бир неча нафарини учратдик. Уларни 
кўрганлар халқимизнинг дарди билан 
яшаётганига гувоҳ бўлади. Масалан, Са-
марқанд шаҳрига электр энергияси ет-
казиб берувчи “L-Loyish-110” KV электр 
узатиш тармоғи, “Самарқанд” подстан-
циясидан чиқувчи 287 фидерда ҳамда 
13 трансфарматор пунктида кузатилган 
носозлик туфайли Кимёгарлар қўрғони, 
Сартепа массивининг айрим қисмлари, 
шунингдек, Боғи Темур маҳалласидаги 
таъминотда нуқсонлар қандай бартараф 
этилгани билан қизиқдик.

– Электр тармоқлари ва трансфор-
матор  пунктларида ишни намунали таш-
кил этиш, ортиқча юкламалар туфайли 
содир бўлаётган носозликларни бартараф этиш 
мақсадида жойларда навбатчилик штабларини 
ташкил этганмиз, – деди филиал матбуот котиби 
Ёқуб Тожиев. – Бундан ташқари, туман ва шаҳар 
электр таъминоти корхоналарида 24 та аварияга 
қарши бригада фаолият юритмоқда. Тармоқлар-
да носозлик кузатилса алмаштириш учун қў-
шимча трансформатор ва муҳим эҳтиёт қисмлар 
захираси яратилди. Шунингдек, электр энер-
гия ишлаб-чиқариш объектлари, юқори ва паст 
кучланишли электр тармоқлари, трансформатор 

пунктларида йирик авариялар вужудга келиши-
нинг олдини олиш мақсадида ҳокимликлар би-
лан бамаслаҳатликда энергия таъминоти бўйича 
қисқа муддатли чек ловлар киритилган.Фуқаро-
ларимиз муаммолар юзасидан диспетчерлар би-
лан боғланиш учун шароитлар яратилган. 

Муҳими, муаммоларни ҳал этиш ва мунтазам-
лилигининг олдини олиш бўйича тизимли юмуш-
лар амалга оширилмоқда .Келгусида соҳани тўлиқ 
модернизация қилиш, замон талабларига асосан 
янгилаш режалари ҳам ишлаб чиқилаётир. 

– Бу биз учун оддий ҳолга айлан-
ган, – деди “Андижон сув таъминоти” 
МЧЖнинг Андижон шаҳар филиали 
Таъмирлаш гуруҳида чилангар вази-
фасида меҳнат қилувчи Акромжон 
Долимов. – Бир кунда 3-4 тагача 
носозликни бартараф этишимиз-
га тўғри келади. Бу ҳолат бир неча 
кунгача давом этган пайтлар ҳам 
бўлади. Бу носозликнинг ҳажмига 
боғлиқ! Масалан, Андижон шаҳри-
нинг “Бўстон” даҳасидаги Андижон 
маҳалласидан ўтган диаметри 1000 
мм ҳажмли сув қувурини тузатиш-
ни кундузи бошлаб, тонг саҳарда 
тугатишимизга тўғри келди. Бун-
дай пайт да вақтнинг, об-ҳаводаги 
ҳароратнинг аҳамияти йўқ. Аҳоли 
бир қултум сувга зориқиб турган 
маҳалда қўлни қовуштириб ўтириш-
га виждонимиз қийналади, ахир. 
Халқнинг корига ярашни ўзимизга 
мақбул, деб билдикми, демак, ҳар 
қандай шароитда ҳам меҳнат қили-
шимиз, ҳамюртларимизга қулайлик 
яратишимиз  керак.

Акромжон қарийб, 24 йилдирки, 
шу вазифада меҳнат қилади. Ҳар куни 
уч-тўрт марта сувга тушишига тўғри 
келади. Нафақат, қишда, балки ёз-

нинг иссиқ кунларида ҳам узоқ вақт 
сувда қолиб ишлашнинг ўзи бўлмай-
ди. Баъзан, уйга борганида оёқлари 
увишаётганини сезади. Кун давоми-
да билинмаган азоблар энди ўз кучи-
ни кўрсатаётганини сезса-да, бирор 
марта ишидан нолимайди. 

– Аномал совуқ пайтида ишимиз 
кўпайди, – суҳбатда давом этади у. – 
Кундузги совуқ тунга бориб икки-уч 
баробарга ортиб кетди. Бироқ, бу 
ишни тўхтатишимизга сабаб бўлол-
мади. Ахир, юзлаб хонадонларда сув 
таъминоти тўхтаб қолган. Бир соат 
умримизни сувсиз тасаввур қилиш 
қийин бўлиб қолган ҳозирги замон-
да аҳолига ўз вақтида қулайлик яра-
тиб, яшаш шароитини яхшилашга кў-
маклашиш мен каби сувсозларнинг 
энг муҳим вазифасидир. Ана шундай 
пайтларда баъзан фарзандларим-
нинг менга раҳми келади. “Дада, 
бўлди энди ишга борманг. Бизга 
соғлигингиз муҳим”, – дейди ўғилла-
рим. Мен бўлса уйда бекор қолсам, 
касал бўлиб қоламан. Шу боис ҳар 
доим ишга отланаман. Касбим ме-
нинг ҳаётимга, амалга ошираётган 
ишларим умрим мазмунига айланиб 
қолган. 

Бу йилги қиш мавсумида сув таъ-
минотида ҳам ўзига хос муаммолар 
юзага келди. Қувурларнинг музлаб 
қолиши Таъмирлаш гуруҳи ишчила-
рининг юмушини икки-уч баробар-
га оширибгина қолмасдан, ҳар до-
имгидан ортиқ куч ва шижоат билан 
ишлашни ҳам талаб этди. “Ўзсувтаъ-
минот” АЖ томонидан республика-
миз бўйича 2 минг 219 нафар тармоқ 
усталари ва чилангарлардан ибо-
рат 527 та авария бригадалари, 533 
нафар ходимлардан таркиб топган 
диспетчерлик хизматларида узлук-
сиз фаолият жорий этилди. Уларни 
зарур техника, ёқилғи-мойлаш маҳ-
сулотлари ҳамда кийим-бош билан 
таъминлаш каби чоралар кўрилди.

– “Андижон сув таъминоти” 
МЧЖда 98 та транспорт воситалари 
мавжуд бўлиб, уларнинг аксария-
ти аварияларни бартараф этишга 
жалб этилди, – деди “Андижон сув 
таъминоти” МЧЖ матбуот котиби 
Марҳабохон Насриддинова. – Ҳар 
бир шаҳар ва туманлардаги филиа-
лимизда навбатчилик гуруҳлари 
ташкил этилди. Улар томонидан ҳу-
дудларда юзага келган носозлик-
ларни бартараф этиш ва фуқаролар 

мурожаатларининг ижобий ечимини 
таъминлаш ишлари сифатли амалга 
оширилди. Аномал совуқ ҳукм сур-
ган кунларнинг ўзида 50 дан ортиқ 
жиддий авария ҳолати кузатилди. 
Бунинг натижасида 34 та манзилда 
сув таъминотида вақтинча узилиш 
юзага келди. Аҳолига ўз вақтида 
тоза ичимлик суви етказиб бериш 
учун таъминотнинг муқобил туридан 
фойдаланишга тўғри келди. Яъни, 
53 та махсус сув ташувчи транспорт 
воситалари орқали истеъмолчилар-
га ичимлик суви етказиб берилди. Бу 
каби ҳолатларни бартараф этишда 
Акромжон Долимов каби ишчилари-
мизнинг меҳнати жуда катта бўлди. 
Уларнинг фидокорона саъй-ҳаракат-
лари туфайли носозликлар ўз вақти-
да ижобий ҳал этилиб, аҳолининг бир 
дақиқа бўлсин сувсиз қолишига йўл 
қўйилмади.

Сиз буларни ўқиётган пайтин-
гизда республикамизнинг қайсидир 
ҳудудидаги сув тармоғида яна носоз-
лик юзага келгани эҳтимодан холи 
эмас. Бироқ, кўнглимиз тўқ. Ахир, 
Акромжон каби бугунги кун қаҳра-
монлари бор экан, ташвишланиши-
мизга ҳожат йўқ.

Аномал совуқ вақтида юзага келган носоз-
ликларни бартараф этиш ишлари ҳар қандай 
об-ҳаво шароитида ҳам бир зум тўхтамади, туну 
кун олиб борилди. Ҳатто таъмирлаш вақти узоқ 
муддат талаб этадиган носозликлар ҳам юзага 
келди. Аммо малакали ва ўз касбининг фидойи-
лари туфайли носозликлар ўз вақтида бартараф 
этилди. Инсон ҳаёти учун хавфли касблардан 
бири ҳисобланган монтёрликни унча-бунча 
одам астойдил уддалай олмаслигини барчамиз 
яхши биламиз. Шу боис, бу касб эгаларига халқ 
орасида ўзгача ҳурмат, эътибор шаклланган де-
сак, муболаға бўлмайди. 

“Фарғона ҳудудий электр тармоқлари корхо-
наси” акциядорлик жамиятида электромонтёр 
лавозимида ишлаб келаётган Шерзод Қодировни 
ҳам синовли кунларни сабр ва матонат, қолавер-
са, ўз шарафли меҳнати билан енгган замонамиз 
қаҳрамонларидан бири десак, арзийди. 

– Инсон ўз касбини чин дилдан севса, уни 
ҳеч қандай совуқ ҳам, ёғингарчилик ҳам ишидан 
чалғитолмайди, – деди Шерзод Қодиров. – Совуқ 
айни забтига олган пайтда табиий равишда но-
созликлар сони ҳам одатдагидан ортиб кетди. Ана 
шундай носозликлардан бири Марғилон шаҳри-
нинг “Маъориф”, “Тошлоқтепа” ҳамда “Чороғон” 
маҳалла фуқаролар йиғинларининг айрим ҳудуд-
ларини электр энергияси билан таъминловчи 6 
кВли “Баҳрин” электр узатиш кабель тармоғида 
содир бўлди. Фавқулодда аварияли узилишни 
бартараф этиш учун ҳудудга тезкор чиқиш бри-

гадалари ҳамда махсус автотранспорт воситала-
ри жалб қилинди. Юзага келган носозлик ҳажми 
юқорилиги сабаб қўшимча бригадалар, 10 га яқин 
махсус автотранспорт воситалари ҳам сафарбар 
этилди. Ўша тунда тонгга қадар ҳеч ким ухламади. 
Совуқ, бунинг устига қоронғу бўлишига қарамай 
тонггача тинмадик. Ушбу электр узатиш кабель 
тармоғининг 5-6 та нуқтаси узилиб, 150 метрдан 
ортиқроқ қисми носоз ҳолатга келгани аниқлан-
ди. Тезкор чора кўришга ўтилиб, кабель тармоғи 
ўрнига ҳаво тармоғи тортиладиган бўлди. 

Шерзод Қодиров сингари ўз касбининг уста-
ларидан иборат 60 дан ортиқ мутахассислар 
томонидан 8 соат давомида 30 дан зиёд янги та-
янчлар ўрнатилди. 500 дан ортиқ турли бутлов-
чи қисмлар, изоляторлар ёрдамида 750 метрдан 
зиёд масофага янги 6 кВли ҳаво тармоғи тортил-
ди. Носозлик бартараф этилди. Шундай қилиб, 
машаққатли меҳнат эвазига отган бу тонг 1500 
дан ортиқ хонадонни чароғон этди. 

– Яна бир аварияли ҳолат Фарғона шаҳри-
нинг “Симтепа”, “Баҳор”, “Фурқат” ҳамда “Ойбек” 
маҳалла фуқаролар йиғинларининг айрим ҳудуд-
ларини электр энергияси билан таъминловчи  
6 кВли “Марказ” электр узатиш кабель тармоғи-
да юзага келди, – деди қаҳрамонимиз. – Кабель 
тармоғини узилган қисми тезкор чиқиш брига-
далар томонидан аниқланиб, носозлик бартараф 
этилди. Лекин, тармоқда яна бир бошқа нуқтада 
носозлик юзага келган экан. Бу сафар тармоқ-
нинг 3-4 жойида узилиш бўлган эди. 4 та маҳал-
ла 3 мингга яқин хонадон. Кеч бўлишига қара-
май ҳу дудга қўшимча бригадалар жалб этилди.  
100 нафардан ортиқ мутахассислар, 20 дан ор-
тиқ махсус автотранспорт воситалари 3 кило-
метр узунликдаги янги кабель, 10 дан ортиқ таянч 
ҳамда 200 дан ортиқ бутловчи қисмлар ҳудудга 
тезкорлик билан етказиб берилди. 

Азамат йигитларнинг самарали меҳнати са-
бабли 6 кВли “Марказ” электр узатиш кабель 
тармоғининг 300 метр қисмига янги ҳаво тар-
моғи тортилди. 1 километр носоз қисмига эса 
янги кабель тортилди. Бу носозликни бартараф 
этиш ишлари ҳавонинг совуқлиги, кеч бўлишига 
қарамай олиб борилди. Аслида бир неча кун вақт 
талаб этадиган носозлик 12 соатдан ортиқроқ 
вақт ичида тўлиқ бартараф этилгани эса электр 
усталарининг қанчалик фидойи эканликларини 
яна бир бор исботлади. Юртимизда Шерзодбек 
сингари синовли кунларни ўз матонати билан ен-
гадиган, халқ хизмати учун доимо шай турадиган 
қаҳрамонлар кўпайсин.

“Фарғона ҲЭТК” АЖ матбуот хизмати.

МИНГ КУН ЭЛ ОҒЗИДА БЎЛАДИ
Қаҳратонга қарши курашаётганлар 

Жамиятнинг Андижон вилояти ҳудудий 
филиалида юзлаб тажрибали мутахассис-
лар фаолият юритишади. Ҳатто, бой тажри-
бага эга бўлган ишчилар ҳам зиммасига 
юклатилган вазифани сид қидиллик билан, 
сифатли адо этишга одатланган. Қишнинг 
бу йилги аянчли дамларида улардаги бу 
хислатлар яна бир бор юзага чиқди. Жум-
ладан, электромонтёр Шоҳруҳбек Абдул-
лажонов каби ишчиларнинг жонбозлиги 
туфайли минглаб хонадонларда электр таъ-
минотининг сифати яхшиланди. 

– Одатда, носозликни бартараф этиш 
жараёни осон кечмайди, – деди у биз би-
лан суҳбатда. – Йилнинг қайси фаслида, 
қандай об-ҳаво шароитида бўлмайлик, 
ҳаётимизга хавф солувчи сабаблар жуда 
кўп. Шу боис ҳар сафар эҳтиёт чорала-
рини кўрамиз. Ўн йилдан ортиқ вақт мо-
байнида шу вазифада ишлаётган бўлсам, 
беш-олти марта ток уриш ҳодисаси юзага 
келган. Техника хавфсизлигига тўлиқ риоя 
қилганим учун бу ҳолат ҳаётимга хавф со-
лолмайди. Бироқ, озгина эътиборсизлик 
умримга завол бўлишини ҳам юракдан ҳис 
этиб тураман. 

Шоҳруҳбекдаги бу хислат унга отаси 
Қобилжон Қўшоқовдан ўтган бўлса, ажаб-
мас. У киши узоқ йиллар давомида энерге-
тика соҳасида фаолият юритмоқда. 

– Отам ўз меҳнат фаолияти давомида 
соҳадаги ютуқлар билан бир қаторда қи-
йинчиликларни ҳам ҳикоя қилиб берган, 
– дея суҳбатни давом эттирди қаҳрамони-
миз. – Шу боис бўлса керак, оила аъзоларим мени 
ҳар доим қўллаб-қувватлаб туради. Катта носозлик-
ларни бартараф этиш жараёнида уйга келолмай 
қолсам, яқинларим қўнғироқ қилиб, кўнглимни 
кўтаришади, далда бўлишади. Бу менга куч беради. 

Бу йилги аномал совуқ шароитида Шоҳруҳ-
бекнинг шижоати яна бир бор юзага чиқди, десак 
муболаға бўлмайди. У қатори ишчиларнинг мато-
нати билан аҳолининг электр энергиясига бўлган 
эҳтиё жи қондирилди.

– Ҳаловатимиз буткул йўқолди, – деди Шоҳруҳ-
бек шу кунлардаги вазият ҳақида сўзлар экан. 
– Бутун фикримиз юзага келган носозликларни 
бартараф этишга қаратилди. Аномал совуқ туфай-
ли аҳолининг электр энергиясига бўлган эҳтиёжи 
ва талаби ортди. Аксига олиб, носозликлар сони 
кўпайди ва таъминотда узилишлар юзага кела 
бошлади. Мисол учун, Андижон шаҳар “Ёйилма” 
МФЙдаги электр тақсимоти қуйи станциясида 

юзага келган носозликни бартараф этишга 
икки кун вақтимиз кетди. Юқори кучланиш 
туфайли юзага келган вазият натижасида 
минглаб хонадонлар электр таъминотидан 
узилиб қолди. Ҳаво ҳарорати 15-17 даража 
совуқда тиним билмай меҳнат қилиши-
мизга тўғри келди. Совуқ забтига олган, 
бизда эса бир сония тин олишга имкон 
йўқ. Аслида бундай пайтларда чарчага-
нимни, қорним очганини ҳам сезмайман. 
Дунё ташвиш ларини умуман унутаман. 
Кўз олдимда чироқсиз уйда қийналаёт-
ган ҳамюртларимиз гавдаланаверади. Шу 
боис бутун кучимни, эътиборимни жараён-
га сарф этаман. Чироқ ёниши билан барча 
машаққатларим, чарчоқларим ўз-ўзидан 
тарқаб кетади. Кишиларнинг бир оғиз 
“Раҳмат” деган сўзи эса касбимга бўлган 
ҳурматимни, меҳр-муҳаббатимни янада 
оширади. Шу соҳада фаолият юритиб, хато 
қилмаётганимни англаб етаман. 

Шоҳруҳбек, гарчи буни оддий сўзлар 
билан ифодалаётган бўлсада, биз учун 
унинг фаолияти ҳақиқий қаҳрамонликдир. 
Тасаввур қилинг, қишнинг кунида кўчада 
ўн дақиқа пиёда юришнинг ўзи бўлмайди. 
Кун қаҳрамонлари эса мана шундай ҳаро-
ратда кун-у тун меҳнат қилмоқдалар. Со-
вуқда бир оғиз сўзни сўзлашга ўзимизда 
куч топа олмаган бир пайтда улар шамол 
изғиринига кўксини тутиб, баланд сим-
ёғочларда ишлашга, 150-200 метр масо-
фадаги чуқурни ковлаб, ер остидаги сим-
ларни алмаштиришга ўзида куч, матонат 
топмоқда. Улар шу машаққатлар эвазига 

хонадонларга ёруғлик олиб кираётганидан хур-
санд. Аслида эса нафақат уйларга, балки кўнгил-
ларга-да ёруғлик, илиқлик олиб кираётгани билан 
ҳам биз улардан миннатдор бўлишимиз, ўрнак оли-
шимиз ва ҳар доим эътироф этишимиз лозим.

Зиё СИРОЖ,   
“O‘zbekiston bunyodkori” мухбири.

Қиш. Атроф оппоқ қор. Ташқарида 20 даражача совуқ. 
Деразадан кўчага разм солар эканман, зарур юмуш 
туфайли кўчага чиқишнинг имкони йўқ, деб ўйладим. 
Шундай бўлса-да, бирровга чиқишимга тўғри келди. 
Манзил сари борар эканман, аста юришнинг имкони 
йўқлигини англадим ва майда қадамлар билан тез-тез 
одимлай бошладим. Совуқ забтига олган мана шундай 
бир пайтда йўл четида махсус транспорт воситаси 
ер ковлаётганини кўриб, тўхтаб қолдим. “Шу пайтда 
зарурми?”, деган савол ўтди хаёлимдан. Аста чуқур 
томон бўйладим. Не кўз билан кўрайки, ана шундай 
изғирин совуқда уч-тўрт киши бели баравар сувда 
қувурни таъмирлаш билан овора эди. Этим сесканиб 
кетди. Ахир, бу аёзда ишлаб бўладими! Яна муздек сув 
бутун баданингизга сачраб, шалаббо қилиб турган 
ҳолатда-я?..

Шу кунларда деярли барча соҳа ходимларига осон бўлаётгани йўқ. Аста 
ортга чекинаётган об-ҳаводаги кескин ўзгариш ҳар биримизни синовдан 
ўтказгани рост. Биз-ку, бир амаллаб иссиқ уйимизда, атрофда бўлаётган 
жараёнларга баҳо бериш билан чекландик. Аммо айрим касб эгалари 
кеча-ю кундуз тиним билмади. Қишнинг қаҳратонини енгса енгдики, 
асло чекинмадилар. “Ҳудудий электр тармоқлари” АЖ жамоаси ана 
шундай фидойи инсонлардан таркиб топган. 

Қиш заҳрини енгиб
Ҳамза ШУКУРОВ,  “O‘zbekiston bunyodkori” мухбири. 

Табиат хуружи инсон матонатини синовдан ўтказаётган шу кунларда 
республика ҳукумати, мутасадди ташкилотлар раҳбарлари имкониятдан 
келиб чиқиб, ҳолатни яхшилаш, одамларга қулай муҳит яратиб бериш 
мақсадида астойдил ишга киришишган. Зарур чоралар кўриш билан 
бирга билимли, тажрибали мутахассислар, муҳандис-техниклар, 
оддий ишчи-хизматчилар чинакам қаҳрамонлик кўрсатиб, зиммадаги 
вазифани виждонан бажариш учун туну кун меҳнат қилишмоқда. 
Бу жиҳатдан “Ҳудудий электр тармоқлари” АЖ Самарқанд ҳудудий 
филиали ходимларининг саъй-ҳаракатлари таҳсинга сазовордир.

Суратда: ўз ҳаловатидан кечиб одамлар ташвиши учун  
фидойилик кўрсатаётган ходимлардан бири –  

Оқдарё тумани электр таъминоти корхонаси электромонтёри 
Зафар Соипов хизмат вазифасини бажармоқда.

Касбига садоқатли йигит
Юртимизда ҳукм сураётган қиш фасли ҳаммамиз, айниқса, энергетика 
соҳаси ходимлари учун чинакам синовли давр бўлди. Об-ҳавонинг 
кескин совуб кетиши натижасида истеъмолчиларнинг электр 
энергиясига бўлган талаби кутилганидан 2-3 баробарга ортди. 
Бу эса ҳудудлардаги трансформатор пунктлари, электр узатиш 
тармоқларининг носоз ҳолатга келишига сабаб бўлди. 

Ўзбекистон транспорт, йўл ва капитал 
қурилиш, қурилиш индустрияси ходим-
лари касаба уюшмаси Республика Кенга-
шининг йил бошида ўтказилган 8-раёсат 
йиғилишида ўтган йилда амалга оширил-
ган ишлар ҳамда янги режалар таҳлил 
қилинди. Видеоконференция тарзида ўт-
казилган йиғилишда республика кенгаши 
раёсат аъзолари, тармоқ корхона ташки-
лотлари раҳбарлари, масъул ходимлар 
ҳамда бошланғич қўмиталар раислари 
иштирок этишди. Сарҳисоб йиғилиши-
да касаба уюшмасининг Устав талаблари 
бўйича фаолиятини янада ташкиллашти-
риш, меҳнат муҳофазаси, “Инсон қадрини 
улуғлаш ва фаол маҳалла йили”да қабул 
қилинган Давлат дастури ижроси, фуқа-
ролар ва юридик шахслар мурожаатлари, 
нодавлат корхона ва ташкилотларни каса-
ба уюшмаси аъзолигига жалб этиш, ёшлар 
масалалари муҳокама қилинди. Йўналиш-
лар бўйича тегишли қарорлар қабул қили-
ниб, келгусида амалга оширилиши лозим 
бўлган йўналишлар белгилаб олинди. 

Маълумки, касаба уюшмаларининг ол-
дида турган стратегик мақсади – ишловчи 
инсон ва унинг оиласига иқтисодий эр-
кинликни таъминловчи, инсон қадрини 
камситмайдиган шароитда меҳнат қилиб 
ривожланиш, дам олиш, цивилизация 
ютуқларидан фойдаланиш имконини 
берувчи муносиб иш ҳақи тўланишига 
эришиш, шунингдек, ходимларнинг иш 
ҳақи ва даромадларини юксалтиришга 
кўмаклашишдир. Президентимиз Шавкат 
 Мирзиёев ташаббуси билан олиб бори-
лаётган кенг кўламли ислоҳотлар нафақат 
юртимизни ижтимоий-иқтисодий ривож-
лантиришда, балки шу ерда яшаётган ҳар 
бир инсон тақдирида муҳим ахамият касб 
этмоқда. Халқ билан яқиндан мулоқот 
қилиш, унинг дарду ташвишлари, ҳаётий 
муаммоларини жойида ҳал этиш касаба 
уюшмалари фаолиятини ҳар қачонгидан 
масъулиятлироқ бўлишни талаб этмоқда. 

Ўзбекистон Республикаси Прези-
денти Шавкат Мирзиёевнинг ўтган йили  
“11 ноябрь – Ўзбекистон Касаба уюшмалари 
куни” муносабати билан юборган табриги-
да “Бугунги кунда мамлакатимизда эркин 
ва фаровон ҳаёт, демократик жамият қуриш 
йўлида олиб бораётган изчил ислоҳотла-
римиз ва уларнинг амалий натижалари-
ни таъминлашда касаба уюшмаларининг 
ҳам муносиб ҳиссаси борлигини эътироф 
этиб ва салкам 120 йиллик тарихга эга Ўз-
бекистон касаба уюшмалари фаолияти 
давомида юксалиш ва пасайиш даврлари 
ҳам юз берганлиги, лекин бу ташкилот ҳеч 
қачон ўз долзарблигини йўқотмаганлиги, 
айниқса, сўнгги йилларда касаба уюшма-
лари ҳаётида янги ривожланиш босқичи 
бошланганлиги” эътироф этилгани ҳамда 
бу кунни умумхалқ байрами сифатида дам 
олиш куни деб белгиланганлиги касаба 
уюшмаларининг ҳаракатига юқори баҳо 
берилгани исботидир. 

Дарҳақиқат, бугун аҳолини ижтимоий 
қўллаб-қувватлаш, инсон ҳуқуқ ва ман-
фаатларини таъминлашда касаба уюш-
малари фаол иштирок этмоқда. Биргина 
“Аёллар дафтари” билан ишлаш тизими 
орқали ўтган давр мобайнида мутасадди 
вазирлик ва идоралар, ҳокимликлар би-
лан ҳамкорликда мамлакатимиздаги 6,5 
миллиондан ортиқ хотин-қизлар билан 
мулоқотлар ўтказилди. Натижада улардан 
630 минг нафарга яқинининг муаммола-
рини ижобий ҳал этилишга эришилди. 
Ходимлар ва уларнинг оила аъзоларини 
соғломлаштириш, саломатликларини 
тиклаш мақсадида касаба уюшмалар тизи-

мидаги бир қатор соғломлаштириш мас-
канлари қайта реконструкция қилиниб, 
санаторийлар сафига янгилари қўшилди. 
Жумладан, Фарғона вилояти Сўх тумани-
даги 200 ўринга мўлжалланган ва Жиззах 
вилояти Зомин туманидаги “Шароф Ра-
шидов” номли болалар соғломлаштириш 
оромгоҳлари, Паркент туманидаги 200 
ўринли “Заркент” санаторийси, Сурхон-
дарё вилояти Сангардак қишлоғидаги 
250 ўринли соғломлаштириш комплекси, 
Бўстонлиқ тумани Чимён қишлоғида қу-
рилган “Севарсой” санаторийси шулар 
жумласидандир.

Иқтисодиёт тармоқларининг олий 
маълумотли мутахассисларга бўлган 
эҳтиё жини қондириш, меҳнат ва ижтимо-
ий муносабатлар соҳасида халқаро талаб-
лар ва стандартларга мувофиқ малакали 
кадр ларни тайёрлаш эса Ўзбекистон ка-
саба уюшмалари Федерациясида янгидан 
иш бошлаган “Меҳнат ва ижтимоий муно-
сабатлар академияси”нинг асосий вази-
фаларидан бири деб белгиланди. 

Раёсат йиғилишида Ўзбекистон транс-
порт, йўл ва капитал қурилиш, қурилиш 
индустрияси ходимлари касаба уюшма-
лари томонидан 2022 йил давомида хо-
димларнинг ижтимоий-иқтисодий ҳуқуқ 
ва манфаатларини ҳимоя қилиш соҳаси-
да бир қатор ишлар амалга оширилгани 
таъкидланди. Хусусан, ҳозирги вақтда 
тармоқ касаба уюшмаси тизимида 2996 та 
бошланғич ташкилот самарали фаолият 
кўрсатиб, соҳа бўйича 245 минг нафардан 
ортиқ касаба уюшмаси аъзолари меҳнат 
қилмоқда. Ходимларнинг ижтимоий-иқти-
содий манфаатларига доир қонунлар, 
норматив-ҳуқуқий ҳужжатлар лойиҳала-
рини ишлаб чиқиш, амалдагиларини та-
комиллаштириш юзасидан таклифларни 
тайёрлашда ҳам тармоқ касаба уюшмаси 
Республика Кенгаши фаол иштирок этиб 
келмоқда. 

Тармоқ касаба уюшмаси фаоллари 
томонидан соҳага алоқадор корхона ва 
ташкилотларга ташриф буюрилиб, улар-
да ишловчи ходимларга касаба уюшма-
сига аъзоликнинг афзалликлари хусуси-
да тушунтириш ишлари олиб борилди. 
Бунинг натижасида 2022 йил давомида 
937 та янги корхона ва ташкилотларда 
касаба уюшмаси тузилиб, уларда фаоли-
ят юритиб келаётган 29 минг 575 нафар 
ходим касаба уюшмаси хизматига олинди 
ва қабул қилинган режа 101 фоизга бажа-
рилди. Тармоқ касаба уюшмаси ҳудудий 
Кенгашлари томонидан хизматга олинган 
корхона ва ташкилотларга касаба уюшма-
сининг фаолиятини ташкил этиш юзаси-
дан амалий ёрдам кўрсатилди. 

Янги қабул қилинган “Касаба уюшма-
лари тўғрисида”ги қонуннинг қабул қи-
линиши тармоқ касаба уюшмаларининг 
фаолиятини, уларнинг олиб бораётган 
жамоатчилик назоратидаги фаолиятини 
янада кучайтириш йўлидаги муҳим воқеа-
лардан бири бўлди.

Ўтган даврда соҳа ходимларининг 
саъй-ҳаракати билан 52 нафар ишчи-хиз-
матчининг мурожаатлари қонуний тарзда 
кўриб чиқилганлиги меҳнат қонунчилиги-
ни таъминлашда тармоқ касаба уюшмала-
рининг ўрни муҳим эканини кўрсатмоқда. 
Корхона ва ташкилотларда зарарли ишлаб 
чиқариш омилларидан ҳоли бўлган, беха-
тар меҳнат шароитлари яратиб берилиши 
устидан касаба уюшмаларининг доимий 
жамоатчилик назоратини ташкил қилиш 
бўйича ҳам самарали ишлар бажарилди. 
Ўтган йил давомида 100 дан ортиқ бош-
ланғич касаба уюшмаси ташкилотлари 

фаолияти ўрганилиб, меҳнатни муҳофаза 
қилиш қоида ва талабларига риоя этиш 
соҳасида камчиликлар аниқланди. Маз-
кур камчиликларни бартараф этиш юза-
сидан иш берувчиларга тақдимномалар 
киритилиб, кўрсатилган камчиликлар ка-
саба уюшмалари аралашуви билан барта-
раф этилди. 

Ўзбекистон Республикаси Қурилиш ва 
уй-жой коммунал хўжалиги ҳамда Транс-
порт вазирлиги, Ўзбекистон Республи-
каси автомобиль йўллари қўмитаси, “Ўз-
саноатқурилишматериаллари” уюшмаси, 
“Ўзмахсусмонтажқурилиш” акциядорлик 
компанияси, “Тошшаҳартрансхизмат” ак-
циядорлик жамияти билан келишилган 
ҳолда тасдиқланган Ўзбекистон Респуб-
ликаси Вазирлар Маҳкамасининг 2021 йил 
20 августдаги 07/91-19-сонли топшириғи 
ижроси юзасидан “Ўзбекистон транс-
порт, йўл ва капитал қурилиш, қурилиш 
индустрияси ходимлари касаба уюшмаси 
Республика Кенгашининг 2021-2022 йил-
ларда тармоқ касаба уюшмаси корхона ва 
ташкилотларида меҳнат шароитларини 
янада яхшилаш ҳамда меҳнат муҳофазаси 
бўйича ходимлар билим ва кўникмалари-
ни ошириш тўғрисида манзилли дастури” 
ижроси бўйича мунтазам равишда назо-
рат ташкил этилди. Шунинг дек, Вазирлар 
Маҳкамасининг 2022 йил 20 апрелдаги 
“Қурилиш соҳасига оид ягона маъмурий 
қурилиш регламентларини тасдиқлаш 
тўғрисида”ги 200-сон қарорига асосан, 
“Шаффоф қурилиш” миллий ахборот тизи-
мини такомиллаштириш ва ундаги техник 
имкониятларни кенгайтириш масалалари 
ҳам кўзда тутилган. Шу сабабли, Респуб-
лика Кенгаши қурилишга жалб этилган 
ходимларнинг ижтимоий-иқтисодий ҳуқуқ 
ва манфаатлари ҳимоясини таъминлаш 
ҳамда корхона ва ташкилотларда ижти-
моий шерикликни ривожлантириш мақса-
дида “Шаффоф қурилиш” миллий ахборот 
тизимига касаба уюшмаларини киритили-
ши юзасидан муайян ишлар амалга оши-
рилмоқда.

Ишлаб чиқариш билан боғлиқ бахт-
сиз ҳодисалар юз берганда ахборотларни 
яшириш ҳолатига йўл қўймаслик бўйича 
назоратни олиб бориш, “Ишлаб чиқа-
ришдаги бахтсиз ҳодисани текшириб 
таҳлил этишга оид касаба уюшмалари 
тавсиялари”га асосланган ҳужжатлар-
ни расмийлаштириш бўйича Тошкент, 
Фарғона, Наманган, Навоий вилоятлари 
ва Тошкент шаҳрида корхона ва ташкилот-
лар касаба уюшмаси фаоллари иштироки-
да мавзуга оид тематик ўқув семинарлар, 
соҳа мутахассисларини жалб қилган ҳол-
да давра суҳбатлари ўтказилди.

Бундан ташқари, 2022 йилги ёз мав-
сумида тармоқ касаба уюшмаси тасар-
руфидаги 3 та болалар соғломлаштириш 
оромгоҳи 4 навбатда фаолият юритиб, 
жами 2663 нафар болалар соғломлашти-
рилди. Қуриш, реконструкция қилиш ва 
капитал таъмирлаш бўйича тармоқ тасар-
руфидаги оромгоҳларда олиб борилаёт-
ган таъмирлаш ҳамда моддий-техник ба-
засини мустаҳкамлаш борасидаги ишлар 
назоратга олинди. Болалар соғломлашти-
риш ва аҳоли саломатлигини тиклашга 
кўмак лашиш жамғармаси маб лағлари 

ҳисобидан Ўзбекистон касаба уюшма-
лари Федерацияси тизимидаги болалар 
соғломлаштириш оромгоҳлари ва сана-
торийларни таъмирлаш, уларнинг мод-
дий-техника базасини мустаҳкамлаш 
ҳамда янги стацио нар оромгоҳлар ва са-
наторийларни қуриш, ташкилий-ҳуқуқий 
шаклидан қатъи назар Ўзбекистон Рес-
публикаси ҳудудида фаолият юритаётган 
оромгоҳларда касаба уюшмалари аъзола-
рининг фарзандлари дам олиши ва улар-
ни соғломлаштириш харажатларининг 
бир қисмини қоплаш мақсадида ҳар бир 
йўлланма учун базавий ҳисоблаш миқдо-
рининг 2 баравари, бироқ йўлланма нар-
хининг 50 фоизидан ошмаган миқдорда 
компенсация тўлаш масалалари белги-
ланди. 

Шунингдек, 2023 йилдан бошлаб ҳар 
йили ижтимоий ва ишлаб чиқариш ин-
фратузилмасини ривожлантириш дастури 
доирасида Ўзбекистон касаба уюшмала-
ри Федерацияси тизимидаги оромгоҳ ва 
санаторийларни таъмирлаш, уларнинг 
моддий-техника базасини мустаҳкамлаш 
ҳамда янги стационар оромгоҳлар ва 
санаторийларни қуриш учун камида 50 
млрд сўм маблағ ажратилиши белгилан-
ди. Тармоқ касаба уюшмаси аъзоларининг 
бўш вақтларини самарали ўтказиш, улар 
ва оила аъзоларини ички туризм бўйича 
саёҳатларга жалб қилиш борасида ҳам 
самарали ишлар олиб борилди. Ҳисобот 
даври давомида тармоқнинг 12 минг на-
фар ишчи-ходимлари мамлакатимизнинг 
диққатга сазовор гўшаларига саёҳат қил-
дилар. Жумладан, Самарқанд, Бухоро ва 
Хива каби тарихий шаҳарларига туристик 
саёҳатларнинг аксарияти касаба уюш-
маси ва уларнинг оила аъзоларига бепул 
ташкил этилди. 

Тармоқ касаба уюшмаси хизматидаги 
корхона ва ташкилотларда фаолият юри-
таётган ёш ишчи-ходимларга бошқарув 
идоралари билан тузилган тармоқ кели-
шувлари ҳамда жамоа шартномаларига 
“Ёшлар учун қўшимча имтиёз ва кафо-
латлар” бўлимлари орқали бандлар ки-
ритилиб, ёшларнинг ҳар томонлама етук 
мутахассис бўлиб камол топишига бўлган 
интилишлари қўллаб-қувватланмоқда. 
Иқтидорли ёш мутахассисларни аниқлаш, 
касбий маҳорати ва билим даражасини 
ошириш учун кўрик-танловлар ўтказилиб, 
уларни рағбатлантириш ва тарғиб қилиш 
ишлари олиб бориляпти. “Йилнинг энг 
фаол ёш мутахассиси” кўрик танловининг 
“Энг фаол ёш транспортчи” ва “Энг фаол 
ёш қурувчи” номинациялари шулар жум-
ласидандир. 

Ўзбекистон транспорт, йўл ва капи-
тал қурилиш, қурилиш индустрияси хо-
димлари касаба уюшмаси Республика 
Кенгаши томонидан халқаро алоқаларни 
мустаҳкамлаш ҳамда кучайтириш бора-
сида ҳам бир қатор ишлар амалга оши-
рилмоқда. Хусусан, 2022 йилда Халқаро 
транспорт ходимлари Федерацияси (ITF) 
ҳамда Халқаро қурилиш ва қурилиш сано-
ати ходимлари касаба уюшмалари конфе-
дерацияси (МКП “Строитель”)га тармоқ 
касаба уюшмаси аъзоликка қабул қилинди. 
Ҳозирда бутун жаҳон қурувчилар ва ёғоч-
созлар касаба уюшмалари Федерацияси 

(Building and Wood Worker's International) 
билан ҳамкорлик ўрнатиш масаласида му-
зокаралар олиб борилмоқда. 

Шунингдек, Қозоғистон Республи-
касининг транспорт ва йўл хўжалиги хо-
димлари касаба уюшмаси ҳамда Қирғиз 
Республикасининг транспорт ва йўл 
хўжалиги ходимлари касаба уюшмаси 
тармоқлари билан алоқалар ўрнатилиб, 
ўзаро ҳамкорлик шартномалари ва тад-
бирлар режаси ишлаб чиқиляпти. Ўзаро 
тармоқлараро ҳамкорликни ривожлан-
тириш мақсадида Туркия, Озарбайжон 
ва Молдова республикалари тармоқ 
касаба уюшмаси ташкилотларига ҳам-
корликда фаолият юритиш, ўзаро таж-
риба алмашиш таклифи берилган ва 
бу борада музокаралар давом этмоқда. 
Қолаверса, Халқаро транспорт ва йўл 
хўжалиги ходимлари касаба уюшмаси 
(МОП трансдорхоз), Тожикистон Респуб-
ликасининг транспорт ва йўл хўжалиги 
ходимлари касаба уюшмаси, Беларусь 
Республикасининг транспорт ва комму-
никация ходимлари касаба уюшмаси ва 
Қирғиз Республикасининг қурилиш ва 
қурилиш индустрияси ходимлари касаба 
уюшмаси каби ҳамкорлик ташкилотла-
ри билан “Меморандум”лар имзоланган. 
Бундан ташқари, Қозоғистон Республи-
касининг қурилиш ва коммунал хўжалик 
ходимлари касаба уюшмаси тармоғи 
ҳамда Беларусь Республикасининг қури-
лиш ва қурилиш индустрияси ходимлари 
касаба уюшмаси тармоғи билан 2022 йил 
декабрь ойида икки томонлама ҳамкор-
лик шартномалари тузилди. 

Йиғилишда Ўзбекистон транспорт, йўл 
ва капитал қурилиш, қурилиш индустрия-
си ходимлари касаба уюшмасининг 2023 
йил фаолиятининг устувор йўналишлари 
ҳам белгилаб олинди. Хусусан, аҳолининг 
ҳуқуқий билимларини оширишга кўмак-
лашиш, ҳуқуқий ахборотни замонавий 
усуллар орқали кенг оммага етказишда 
фаол иштирок этиш, ижтимоий, меҳнат 
соҳасидаги норматив-ҳуқуқий ҳужжатлар 
ижроси устидан самарали жамоатчилик 
назоратини йўлга қўйиш, янги тасдиқлан-
ган Ўзбекистон Республикаси Меҳнат ко-
дексини тизимда татбиқ этиш юзасидан 
комплекс чора-тадбирларни амалга оши-
риш кўзда тутилмоқда. 

Шунингдек, республикада ижтимо-
ий-иқтисодий соҳаларда олиб борилаёт-
ган ислоҳотларнинг мазмун ва моҳиятини 
тарғиб қилишда касаба уюшмаларининг 
тизимли фаолиятини ташкил этиш орқа-
ли уюшмага аъзоликнинг афзалликла-
рини асослаш ҳамда касаба уюшмасига 
жалб қилиш, ходимларнинг иш жойидаги 
меҳнат шароитларига қўйиладиган меъ-
ёрий талаблар, ишлаб чиқариш муҳити, 
меҳнат ва дам олиш тартиблари, имтиёз-
лар ва компенсация тўловлари, шахсий 
ва жамоавий ҳимоя воситаларига бўлган 
талабларга қандай амал қилинаётганлиги 
бўйича жамоатчилик назоратини олиб бо-
риш, ривожланган давлатларнинг турдош 
касаба уюшмалари билан ҳамкорликни 
йўлга қўйиш, қўшни давлатларнинг касаба 
уюшмалари билан ўзаро алоқаларни яна-
да кучайтириш каби вазифалар ҳам белги-
ланди. 

Тармоқ Республика Кенгаши: 
ЎТГАН ЙИЛ САРҲИСОБИ ВА  
ЯНГИ РЕЖАЛАР ТАҲЛИЛИ

Абдулла НУГМАНОВ,   
Ўзбекистон транспорт, йўл ва капитал қурилиш, қурилиш индустрияси 
ходимлари касаба уюшмаси Республика Кенгаши раиси.

Бугунги кунда касаба уюшмаларининг мамлакатимиз 
ижтимоий-сиёсий ҳаётидаги ўрни ва таъсири тобора ортиб 
бормоқда. Бунинг сабаби энг аввало, ташкилотнинг халқ 
ичига чуқур кириб бораётгани, одамларнинг оғирини 
енгил қилиш, эл-юрт хизматига камарбаста бўлишни 
ўзининг устувор вазифаси сифатида белгилаб олгани, десак 
адашмаган бўламиз. 

Сирдарё вилояти Қурилиш бош бошқармаси хўжалик ҳисобидаги АРТ бўлими 
аҳоли пунктларининг шаҳарсозлик ҳужжатларини ишлаб чиқиш ва уни амалга оши-
риш бўйича етакчи мутахассиси Файёз Тажибоев, “Шаҳарсозлик ҳужжатлари экс-
пертизаси” ДУК Сирдарё вилояти филиали мутахассислари Ваҳобиддин Абдуназа-
ров, Аслиддин Элмурадов, 

Тошкент шаҳар Қурилиш бош бошқармаси бошлиғи Саид Тўхтаевларни тавал-
луд куни билан чин дилдан муборакбод этамиз.

Туғилган кунингиз муборак бўлсин!
Январь ойининг шу кунларида таваллуд айёмларини нишонлаётган

Ўзбекистон Республикаси Қурилиш соҳасида назорат инспекцияси Қурилиш-мон-
таж ишлари устидан назорат бўлими бош инспектори Бобур Рўзметов, “Шаҳарсоз-
лик ҳужжатлари экспертизаси” ДУК бухгалтерия ҳисоби бўйича бош мутахассиси 
 Рустамжон Наврўзов,

Бухоро вилояти Қурилиш бош бошқармаси Архитектура ва режалаштириш топ-
шириғини ишлаб чиқариш бўлими 1-тоифали мутахассиси Толибжон Ахматов, Когон 
шаҳар қурилиш бўлими бош мутахассиси Нурбек Саноқулов, 

Самарқанд вилояти Қурилиш 
бош бошқармаси кадрлар ва махсус 
ишлар бўйича инспектори Шероз 
Эргашов, Қўшработ тумани қурилиш 
бўлими бош мутахассиси Жамолит-
дин Абдиев, Тойлоқ тумани қурилиш 
бўлими бош мутахассиси Бобуржон 
Мелиқулов,

Уларга сиҳат-саломатлик, узоқ умр, оилавий хотиржамлик, мустаҳкам соғлиқ тилаймиз!


